
Chunki yaqin yillargacha aholi turar joylari, maishiy xizmat 
va sanoat zonalarida elektr toki yetishmasligi davlat ish soatining 
samarasizligiga, rahbar-xodimlarning ish sifati pasayishiga, xalq 
manfaatlari uchun chiqarilgan farmon va qarorlarning oʻz vaqtida 
ijro etilmasligiga olib kelardi. Bunday ijtimoiy-iqtisodiy depsinib 
turishlar davlat byudjetiga katta zarar keltirib, hatto raqamlashtirish 
islohotlariga toʻsiq boʻlib kelayotgan edi.

Aholining katta qatlami va sanoat ishlab chiqarishining sezilarli 
qismi tuman markazlarida joylashgan boʻlib, koʻplab tadbirkorlik, 
maishiy xizmat koʻrsatish, qolaversa, oilaviy tadbirkorlik faoliyati 
uchun elektr toki suv va havodek zarur. Elektr energiyasiga bogʻliq 
muammolarning yechimini topishga kelganda elektr toki uchun 
gidroelektrstansiyalaridan boshqa manba yoʻqdek edi goʻyo.

Qadrli otaxon va onaxonlar!
Muhtarama opa-singillar!
Aziz yoshlar!
Hurmatli yurtdoshlar!
Barchamizga yaxshi maʼlumki, keyingi yil-

larda Prezidentimiz Shavkat Mirziyoyev rahbar-
ligida mamlakatimizda inson qadrini ulugʻlash, 
uning huquq va manfaatlarini taʼminlash bora-
sida ulkan ishlar amalga oshirilmoqda.

Davlatimiz rahbarining 8-yanvar — 
Oʻzbekiston Respublikasi prokuratura organ-
lari xodimlari kuni munosabati bilan yoʻllagan 
tabrigida soha xodimlari va faxriylarining shu 
yoʻldagi xizmatlari munosib baholanib, oldi­
mizda turgan muhim masalalar aniq koʻrsatib 
berildi.

Hech shubhasiz, biz bularning barchasini 
prokuratura organlari faoliyatiga berilayotgan 

yuksak eʼtiborning yana bir amaliy ifodasi 
sifatida qabul qilamiz va ana shu ishonchni 
oqlash uchun bundan buyon ham bor kuch-
gʻayratimiz, bilim va tajribamizni safarbar 
etamiz.

Aziz vatandoshlar!
Hozirgi vaqtda Prezidentimiz tomonidan 

qonunlar qogʻozda emas, amalda qatʼiy baja-
rilishi, islohotlar har bir xonadon, har bir ma-
hallaga kirib borishi, yurtdoshlarimiz ularning 
amaliy samarasini kundalik hayotida doimo 
his qilishi zarurligiga muhim eʼtibor qara-
tilmoqda. 

Albatta, ana shunday natijalarga erishishda 
prokuratura organlari xodimlari alohida jon-
bozlik koʻrsatib, barcha soha va tarmoqlarda 
qonuniylikni taʼminlashda oʻrnak va namuna 
boʻlishi juda muhimdir. 

Biz buni chuqur anglagan holda, oʻz ishimiz-
ni yangicha asosda tashkil etish boʻyicha zarur 
chora-tadbirlarni aniq belgilab oldik.

Avvalo, xalqimizga yanada yaqin boʻlib, 
 mamlakatimizda qonun va adolat ustuvorligini, 
tinchlik va osoyishtalikni mustahkamlash faoli-
yatimizning asosiy mezoni boʻladi.

Ayniqsa, joylarda aholini qiynayotgan 
muammolarni aniqlash va tezkorlik bilan bar-
taraf etish, muhtoj oilalarni qoʻllab­quvvatlash, 
ularni kambagʻallikdan chiqarish boʻyicha bel-
gilangan vazifalar ijrosi prokuratura organlari-
ning doimiy eʼtiborida boʻlib qoladi.

Mahallalar darajasiga tushib, yuzaga kelayot-
gan muammolarni mahalla ahli bilan bamaslahat 
va birgalikda hal qilamiz. 

O‘ZBEKISTON RESPUBLIKASI 
BOSH PROKURORINING 

MAMLAKATIMIZ AHOLISIGA 
M U R O J A A T I

TADBIRKORLARNING 
BARQARORLIK REYTINGI 

JORIY ETILADI

UYIMIZDA “YASHIL”

CHIROQ YONISHI UCHUNMaʼruzani ana shu serqirra va dorilamon jarayonning 
metodologik asosi sifatida anglash va tushunish, maʼnaviy­
maʼrifiy hamda targʻibot­tashviqot ishlarimizni uning aso-
sida tashkil etish zarurati bugungi kun, yangi davr talabiga 
aylanmoqda. 

MAʼNAVIY JARAYONLAR 
DIALEKTIKASI

Maʼnaviy hayot sohalari va ularda roʻy beradigan voqea­
hodisalarning bir­biri bilan uzviy bogʻliq holda va oʻzaro 
aloqadorlikda namoyon boʻlishi ushbu sohaning muhim qo-
nunlaridan biridir. 

Shu jihatdan qaraganda, Oʻzbekiston taraqqiyotining 
hozirgi davrida jadidlar merosiga munosabatning yangi 
bosqichga koʻtarilayotganini maʼnaviy hayotimizda roʻy 
berayotgan yangilanish va islohotlar jarayonidan ayro 
tasavvur qilib boʻlmaydi. Keyingi yillarda maʼnaviyat 
sohasiga eʼtibor nihoyatda kuchaygani va u davlat siyo-
satining muhim yoʻnalishiga aylangani, bu borada yangi 
faoliyat tizimi shakllangani ana shu jarayonning tobora 
kengayib, mustahkamlanib borayotganidan dalolat beradi. 

 “Yoshlar va biznesni qoʻllab­quvvatlash yili” deb nom 
berilgan 2024­yilda maʼnaviyat sohasi, jumladan, jadidlar 
merosi va jadidchilik harakatiga eʼtiborning yanada ortishi 
esa bu borada amalga oshirilayotgan islohotlardagi bevosita 
ishtirokimiz va masʼuliyatimizning oʻziga xos muhim me-
zonlarini belgilaydi.

Bularning barchasi mamlakatimiz taraqqiyotining hozirgi 
bosqichidagi islohotlar “Agar jamiyat hayotining tanasi iqti-
sodiyot boʻlsa, uning joni va ruhi — maʼnaviyatdir” tamoyili 
asosida amalga oshirilayotganining yaqqol isbotidir. Aynan 
ana shu tamoyil maʼnaviy hayotimizdagi islohotlar dialekti-
kasi hamda jadidlar gʻoyasi va falsafasi, ularning maʼrifiy va 
adabiy merosiga bugungi kundagi yangicha munosabatning 
tamal toshini qoʻydi. 

Xoʻsh, Oʻzbekiston taraqqiyotining hozirgi davrida 
jadidlar merosi va uning ahamiyatiga eʼtibor kuchayib bo-
rayotgani, jadidchilik harakati, uning gʻoyasi, falsafasi va 
amaliyotiga alohida ahamiyat berilayotganining asosiy sa-
bablari nimada? 

JADID FALSAFASI

Tadbirkorlikni rivojlantirish dav-

latimiz iqtisodiy siyosatining ustuvor 

yoʻnalishi. Biznes uchun sharoitlar 
izchil yaxshilanib bormoqda. Yoshlar 

va biznesni qoʻllab­quvvatlash yilida 
tadbirkorlarga yanada qulayliklar yara-

tiladi. Bu 5 million aholi bandligini 

taʼminlashda juda muhim oʻrin tutadi. 
Ushbu maqsadlar uchun 83 trillion 

soʻm va 275 million dollar kredit ham-

da subsidiyalar yoʻnaltirilishi koʻzda 
tutilgan.

Reyting joriy etilishi tadbirkor-
lar faoliyati uchun oʻziga xos ragʻbat 
boʻladi. Buning ahamiyati haqida dav-

lat rahbarining tadbirkorlar bilan ochiq 

muloqotida aytilgan edi. Shundan soʻng 
mazkur reytingning mezonlari va tartib-

tamoyillari ishlab chiqildi.

Unga koʻra, tadbirkorlar faoliyat 
davri, rentabellik darajasi, toʻlov in-

tizomi, aholi bandligidagi oʻrni va ish 
haqi kabi 23 ta mezon asosida 4 ta toi-

faga ajratiladi. Bu soliq, adliya va sud 

organlari maʼlumotlari asosida shaklla-

nadi. Har bir tadbirkor oʻz oʻrni va ba-

hosini real vaqtda bilib borishi mumkin 

boʻladi.
Reytingi yuqori tadbirkorlar  uchun 

barcha soliq tekshiruvlari bekor boʻladi, 
qoʻshilgan qiymat soligʻi  summasi bir 

kunda va boshqa soliq turlari boʻyicha 
ortiqcha toʻlov uch kunda qaytarib 
beriladi. Tovarlarni import qilishda va 

sotishda qoʻshilgan qiymat soligʻini 
bojxona va soliq organlarida oʻzaro hi-
sobga olish imkoniyati yaratiladi. Auk-

sionda olingan davlat aktivlari va yer 

uchastkalari qiymatini boʻlib toʻlash 
muddati 3 yildan 5 yilgacha uzaytirila-

di. Bunda kamida 15 foiz miqdorida 

dastlabki toʻlovni bir yoʻla amalga 
 oshirganda, qolgan summaga yillik foi-

zlar hisoblanmaydi.

Bunday reyting shuning uchun ham 

muhimki, endi tadbirkorlar faoliyatiga 

soliqchilar emas, elektron tizim baho 

beradi. Kelgusida subsidiya, imtiyoz va 

preferensiyalar reytingdan kelib chiqib 

beriladi. Koʻrsatkichi past boʻlganlar 
intizomli tadbirkorlar safiga kirish va 
koʻproq imkoniyatga ega boʻlish uchun 
harakat qiladi.

Yana bir tomoni, bu reyting tadbirkor-

larga oʻz hamkorlari toʻgʻrisida ishonch­
li maʼlumot beruvchi himoya tizimiga 
aylanadi. Yaʼni shubhali shartnomalar va 
insofsiz raqobatga chek qoʻyilib, “yashi-
rin” iqtisodiyot qisqaradi.

Davlatimiz rahbari bu tizimni pux-

ta ishlab chiqib, adolatli va  samarali 

yoʻlga qoʻyish zarurligini taʼkidladi. 

— Tadbirkorlarning takliflari aso-

sida biznes uchun sharoitlarni tobora 

yaxshilab boryapmiz. Yaqinda qabul 

qilingan qarorlar bilan 16 ta litsen-

ziya va 34 turdagi hisobotni bekor 

qildik. Tadbirkorlar sinfi jamiyatda 
yetakchi kuchga aylanmoqda, yoshlar 

ularga qarab intilmoqda. Endi ushbu 

reyting orqali tadbirkorlar oʻrtasida 
qonunlarga itoat qilish, intizomli va 

harakatchan boʻlishni ragʻbatlantirish 
zarur. Buni joriy qilish va samara-

dorligini taʼminlashda Tadbirkorlikni 
qoʻllab­quvvatlash boʻyicha jamoat 
kengashining oʻrni katta boʻlishi ke­
rak, — dedi Shavkat Mirziyoyev.

Taqdimotda “Tadbirkorlar ning 

barqarorlik reytingi” platformasi 
1-mart ga qadar ishga tushirilishi bel-

gilab olindi. Savdo-sanoat palatasi 

tomoni dan joylarda uchrashuvlar 

oʻtkazilib, reyting imkoniyatlarini tu­
shuntirish ishlari olib boriladi. Subsidi-

ya, imtiyoz va preferensiyalar ajratish-

ning shaffof tizimi yoʻlga qoʻyiladi.
Reytingi past tadbirkorlar bilan 

manzilli ishlab, faoliyatini jonlantirish 

va tiklashga yordam berish muhimligi 

qayd etildi.

OʻzA 

Mamlakatimizning oʻsib borayotgan iqtisodi-
yotini resurslar bilan taʼminlashda geologiya 
strategik ahamiyatga ega. Soʻnggi yillarda bu 
sohaga yiliga 1 trillion soʻmdan mablagʻ ajra-

tilib, zarur sharoitlar yaratilmoqda. Buning nati-

jasida 31 ming kvadrat kilometr yangi hududlar 

oʻrganildi.
Xususiy sektor uchun yaratilgan imkoniyatlar 

evaziga noruda konlarga investorlar jalb qilindi. 

Bugungi kunda sohada 1 milliard 700 million dol-
larlik investitsiya loyihalari amalga oshirilmoqda.

Lekin sohada hali foydalanilmagan imkoniyat-

lar koʻp. Konlar va ularni oʻzlashtirish koʻlamini 
kengaytirish mumkin.

Taqdimotda bu boradagi istiqbolli loyiha-

lar, xususan, joriy yilga moʻljallangan rejalar 
toʻgʻrisida axborot berildi.

Davlatimiz rahbari uni tinglab, yaqin va uzoq 

istiqbolda amalga oshirilishi lozim boʻlgan vazi-
falarni belgilab berdi. Bu sohada uzoqni koʻzlash 
va zamondan ilgari yurish muhimligi taʼkidlandi.

Shu bois, marrani katta olib, geologiya-qidiruv 

ishlarini kengaytirish, aniqlangan zaxiralarni sama-

rali oʻzlashtirish chora­tadbirlari muhokama qilindi.

Sohaga xorijiy texnologiyalar va investitsiya-

lar jalb qilishni davom ettirish, bu orqali geologik 

qidiruvlar va qazib olish natijadorligini oshirish 

vazifalari qoʻyildi.
Aholi, ijtimoiy soha va sanoat tarmoqlari 

ehtiyojidan kelib chiqib, koʻmir qazib chiqa rish 
hajmini 22 foizga oshirish zarurligi koʻrsatib 
oʻtildi. Ilgʻor xorijiy tajriba asosida boyitish chiq-

indilarini qayta ishlash masalasiga ham eʼtibor 
qaratildi.

OʻzA

GEOLOGIYA SOHASIDAGI 
NATIJALAR VA REJALAR 

BO‘YICHA AXBOROT BERILDI
Prezident Shavkat Mirziyoyev 15-yanvar kuni geologiya sohasida qilingan ishlar  

va kelgusi rejalarga oid taqdimot bilan tanishdi.
Prezident Shavkat Mirziyoyev 15-yanvar kuni 

tadbirkorlarning barqarorlik reytingini joriy qilish boʻyicha 
taqdimot bilan tanishdi.

O‘ZBEKISTON
STRATEGIYASI 2030

farovonlikO‘N YETTI MAQSADGA JAMLANGAN 

Mulohaza

Prezidentimizning oʻtgan yil 22-dekabr kuni Respublika Maʼnaviyat va 
maʼrifat kengashining kengaytirilgan yigʻilishidagi nutqi soha rivojida ulkan ahamiyatga 

molik tarixiy hujjat boʻldi. Ayni paytda maʼnaviy hayotimizda, jumladan, jadid bobolarimiz merosini 
oʻrganish va ularning tajribasini bugungi kunimizda qoʻllash borasida yangi bosqichni, bu jabhadagi 

chuqur islohotlar davrini boshlab berdi.

kambag‘allikni qisqartirishga 
sezilarli ta’sir etadi

Yaqinda “yashil” energetika sohasidagi yirik qoʻshma 
loyihalarni ishga tushirishga bagʻishlangan tantanali 
marosimda davlatimiz rahbari BAA hamkorligida 
energetika sohasidagi yirik loyihalarni yanada 
jadallashtirish boʻyicha istiqbolli maqsadlarni ilgari surdi. 
Zotan, bu borada xalqaro donorlar bilan ulkan loyihalarni 
ishga tushirish, mavjudlarini kengaytirish boʻyicha faol 
saʼy-harakatlar iqtisodiyotimizni kelgusida kamida  
10 yilga tezlashtirishi mumkin.

Kun mavzusi

Bugun mamlakatimizda amalga oshirilayotgan jadal islohotlar “Inson 
qadri uchun” degan ezgu gʻoyani roʻyobga chiqarish, jamiyatimizni 
ijtimoiy-iqtisodiy rivojlantirish, xalqimiz farovonligini oshirishda 
muhim omil boʻlayotir. “Oʻzbekiston – 2030” strategiyasi qabul 
qilinishi va bosqichma-bosqich hayotga tatbiq etilishi ushbu 
yoʻnalishdagi ustuvor vazifalar ijrosiga erishishda 
oʻz samarasini berayotir.

qayta tiklanuvchi energiya 
manbalari kerak

Tegishli vazirlik va idoralar, keng jamoatchilik bilan 
hamkorlikda huquqbuzarliklar va jinoyatchilikka qarshi kurashishga 

yanada katta ahamiyat beramiz.2 JAMIYAT

Boshlanishi 1-betda

Barchamizning kundalik hayotimizda muhim 
oʻrin tutadigan taʼlim, tibbiyot va kommunal xizmat 
sohalarida oʻz yechimini topmagan masalalarning sa-
bablarini aniqlab, ularni alohida yondashuv asosida hal 
etish boʻyicha qatʼiy nazorat oʻrnatiladi.

Bandlik, yangi ish oʻrinlarini yaratishga qaratilgan 
dasturlar ijrosini taʼminlash, ekologik muhitni, tabiiy 
boyliklar va madaniy merosimizni asrab-avaylash 
borasidagi ishlarimiz jadal davom ettiriladi. 

Yoshlar va biznesni qoʻllab­quvvatlash yilida jis-
moniy va maʼnaviy yetuk yosh avlodni tarbiyalash, 
ularning huquq va manfaatlarini himoya qilish, nav-
qiron oʻgʻil­qizlarimiz ilgari surayotgan tashabbus-
larni roʻyobga chiqarishga alohida eʼtibor qaratamiz.

Aholi, ayniqsa, yoshlarimizning huquqiy ongi 
va madaniyatini yuksaltirish, yangilangan Konsti-
tutsiyamiz hamda qonunlarimizga hurmat va eʼtibor 
tuygʻusini yanada kuchaytirish, har bir yurtdoshi-
mizning ularga qatʼiy amal qilib yashashini taʼminlash 
boʻyicha targʻibot, tashviqot ishlarini sifat jihatdan 
yangi bosqichga olib chiqamiz.

Mamlakatimizda qulay biznes muhitini yaratish, 
tadbirkorlarga har tomonlama koʻmak berish, ular ning 
faoliyatiga noqonuniy aralashuvlar va byuro kratik 
toʻsiqlarni bartaraf etishga qaratilgan ishlarni yanada 
kuchaytiramiz.

Hududlarni ijtimoiy-iqtisodiy rivojlantirishga 
doir dasturlar ijrosi alohida nazoratga olinib, byudjet 
mablagʻlarining maqsadli sarflanishini taʼminlash, 
talon-taroj qilinishining oldini olish borasidagi ishlar 
izchil davom ettiriladi.

Tegishli vazirlik va idoralar, keng jamoatchilik bi-
lan hamkorlikda huquqbuzarliklar va jinoyatchilikka 
qarshi kurashishga yanada katta ahamiyat beramiz.

Bunda asosiy eʼtiborni jinoyatning oqibatiga qarshi 
kurashishga emas, avvalo, uni keltirib chiqarayotgan 
omillar va sabablarga barham berishga qaratamiz.

Albatta, hayotimizda korrupsiya holatlari borligi 
barchamizni qattiq tashvishga soladi. Jamiyatimizda 
bu illatga qarshi murosasizlik muhitini shakllantirish 
va qatʼiy kurash olib borish kelgusida ham prokuratura 
organlarining birinchi navbatdagi ishi boʻlib qoladi.

Bu borada davlat idoralarida korrupsiya holatlari-

ning barvaqt oldini olishga alohida eʼtibor qaratiladi. 
Buning uchun vazirlik va idoralarning ichki nazorat 
tuzilmalari ishi yanada kuchaytiriladi, soha va tarmoq-
lar faoliyatini raqamlashtirishga doir vazifalar ijrosi 
qatʼiy nazoratga olinadi.

Eng muhimi, bu yoʻnalishdagi har bir xabar va 
maʼlumotlar tezkorlik bilan oʻrganilib, keskin choralar 
koʻrib boriladi. 

Korrupsiya bilan bogʻliq har bir jinoyatni oʻz vaqti-
da aniqlashda biz mahalla, yoshlar, xotin-qizlar va nu-
roniylar tashkilotlari faollariga, turli mehnat jamoalari-
dagi jonkuyar va vatanparvar insonlarga, ularning 
amaliy yordami va hamkorligiga tayanamiz. 

Biz hayotimizni jinoyatchilik va korrupsiyadan xoli 
qilishda katta bilim va tajribaga ega boʻlgan prokura-
tura faxriylarining salohiyatidan ham keng foydala-
namiz.

Shu maqsadda nodavlat tashkilotlari, ommaviy ax-
borot vositalari va blogerlar bilan yaqin hamkorlikni 
kuchaytiramiz.

Mamlakatimizda olib borilayotgan keng koʻlamli 
islohotlar talabidan kelib chiqqan holda, barcha dara-
jadagi prokuratura organlari faoliyatini tanqidiy-tahli-
liy baholab, aniqlangan muammolarni tezkor hal etib 
borishni tizimli asosda yoʻlga qoʻyamiz. 

Bu jarayonda saflarimizda faqat va faqat halol va 
pok, jonajon Oʻzbekistonimizga sadoqatli va fidoyi 
xodimlar ishlashiga birinchi darajali eʼtibor qaratamiz.

“Yangi Oʻzbekiston prokuraturasi xodimi” degan 
yuksak maqomga dogʻ tushiradigan, nopok, zim-
masidagi vazifa va vakolatlarni suiisteʼmol qiladi-
gan, fuqarolar bilan bepisand va qoʻpol muomalada 
boʻladigan, befarq va loqayd kimsalar oramizda 
boʻlmasligi uchun keskin choralarni koʻramiz.

Prokuratura organlariga mamlakatimizdagi tari-
xiy oʻzgarishlarni chuqur anglaydigan, zamonaviy 
fikrlaydigan, bilimli, vatanparvar va izlanuvchan 
yosh kadrlarni xizmatga olish, barcha mutaxassis va 
xodimlarimizni chinakam qonun va Vatan himoya-
chisi etib tarbiyalashga ustuvor ahamiyat beramiz.

Oldimizda turgan vazifalar ijrosi prokuratura or-
ganlari faoliyatini raqamlashtirish, ushbu tizimga 
zamonaviy ilm-fan va amaliyot yutuqlarini keng 
joriy etish, xodimlarning bilim darajasini oshirish 

bilan bogʻliq. Shu bois, bu borada ham katta ishlarni 
amalga oshiramiz.

Ana shu gʻoyat muhim va dolzarb vazifalarni 
samarali amalga oshirish va sohadagi ishlarni yangi 
bosqichga olib chiqishda Bosh prokuror sifatida 
men butun masʼuliyat va javobgarlikni oʻz zim-
mamga olaman.

Ishonchim komil, oʻz hayotini qonun va adolatni 
taʼminlashdek gʻoyat olijanob ishga bagʻishlagan 
har bir prokuratura xodimi bugungi kunda zimma-
sidagi vazifani yuksak masʼuliyat va vatanparvarlik 
tuygʻusi bilan ado etishni oʻzi uchun ulkan sharaf 
deb biladi.

Biz ana shunday fidokorona mehnatimiz bilan 
yangi Oʻzbekistonni — har bir yurtdoshimiz erkin 
va farovon yashaydigan davlatni barpo etishga mu-
nosib hissa qoʻshamiz.

Qadrli yurtdoshlar!
Prokuratura idoralari “Qonun — ustuvor, jinoyat-

ga jazo muqarrar” degan ezgu tamoyil asosida mam-
lakatimizda barcha soha va tarmoqlarda qonuniy-
likni taʼminlashda, birinchi navbatda, xalqimizning 
qoʻllab­quvvatlashiga tayanadi.

Xalq va davlat manfaatlarini birinchi oʻringa 
qoʻyib, inson huquq va erkinliklarini oliy qadri-
yat sifatida taʼminlab, prokuratura organlarini chi-
nakam xalqchil tuzilmaga aylantirish bizning asosiy 
maqsadimizdir.

Yurtimizdagi barcha qonun posbonlari, nuroniy 
otaxon va onaxonlarimiz, mehribon opa-singillari-
miz, turli soha va tarmoqlarda mehnat qilayotgan 
fidoyi ishchi va xizmatchilar, mohir tadbirkorlar, 
mirishkor dehqon va fermerlar, navqiron yoshlari-
miz, ijodkor ziyolilarimiz, butun xalqimiz bilan 
birgalikda ish olib borib, ana shunday ezgu maqsad-
larimizga, albatta, erishamiz, deb ishonaman.

Aziz yurtdoshlar, keling, barchamiz shu yoʻlda 
Prezidentimizga kamarbasta boʻlib, qonun ustuvor, 
adolat hukmron boʻlgan jamiyatni birgalikda barpo 
etaylik!

Nigʻmatilla YOʻLDOSHEV,
Oʻzbekiston Respublikasi

Bosh  prokurori

O‘ZBEKISTON RESPUBLIKASI 
BOSH PROKURORINING MAMLAKATIMIZ AHOLISIGA 

M U R O J A A T I

Mazkur strategiyaning ikkinchi ustu-

vor yoʻnalishi mamlakatimizning iqtisodiy 
oʻsishi va aholi farovonligini oshirishga 
qaratilgan 17 ta maqsadni oʻz ichiga oladi. 
Ushbu yoʻnalishda Oʻzbekistonning iqti-
sodiy oʻsish surʼatlarini taʼminlab, YIM 
hajmini 160 milliard dollarga va aholi jon 

boshiga daromadlarni 4 ming dollarga yetka-

zish rejalashtirilgan. Bu mamlakatimizning 

investitsiyaviy jozibadorligi, bank tizimi-

dagi islohotlar va “yashil iqtisodiyot”ga 
oʻtish, qayta tiklanuvchi energiya manbala-

rini rivojlantirish kabi jabhalarda muhim 

oʻzgarishlarni talab qiladi.
Shuningdek, monopol sohalarni bozor 

tamoyillariga oʻtkazish, iqtisodiyotda xu-

susiy sektor ulushini oshirish va tadbirkorlik 

faoliyatini rivojlantirish maqsadlari ham bel-

gilangan. Bu islohotlar mamlakat iqtisodiyo-

O‘ZBEKISTON
STRATEGIYASI 2030

Furqat YUNUSOV, 
“Taraqqiyot strategiyasi” 
markazi boʻlim boshligʻi

tining barqaror rivojlanishi va aholi farovon-

ligini oshirishga qaratilgan.

Oʻz navbatida, “Oʻzbekiston — 2030” 
strategiyasini 2023-yilda amalga oshirili-

shi doirasida bu jabhada qator ishlar ba-

jarildi. Jumladan, 2023-yilda tadbirkorlik 

subyektlariga 10 million soʻmdan ortiq 
boʻlgan soliqqa oid huquqbuzarliklar uchun 
moliyaviy sanksiyalarni faqat sud tartibida 

qoʻllash amaliyoti yoʻlga qoʻyilgani adolatli 
qadam boʻldi. Bu oʻzgarish, ayniqsa, kichik 
va oʻrta biznes uchun muhim. Chunki ular 
eng koʻp duch keladigan muammolardan biri 
byurokratik toʻsiqlar va noaniq qonunchilik 
sharoitidir. Sud tartibi orqali sanksiyalarni 

qoʻllash, tadbirkorlarga adolatli va shaffof 
muhitda oʻz muammolarini hal qilish imko-

nini beradi.

2024-yil 1-yanvardan boshlab qishloq 

xoʻjaligi mahsulotlarini yetishtiruvchilar 
uchun hosilni sugʻurtalashda sugʻurta mu-

kofotining 50 foizi miqdorida subsidiya 

berish tartibi joriy etilishi bu sohadagi xavf-

larni kamaytiradi va iqtisodiy barqaror-

likni taʼminlaydi. Bu chora­tadbir, ayniqsa, 
oʻzgaruvchan ob­havo va boshqa tashqi 
omillar sababli kutilmagan yoʻqotishlarga 
duch keladigan fermerlar uchun muhimdir. 

Subsidiyalar fermerlarni ragʻbatlantiradi va 

ularga zarur moliyaviy yordamni taʼminlaydi, 
bu esa, oʻz navbatida, qishloq xoʻjaligi soha-

sining yanada rivojlanishiga yordam beradi.

Strategiya doirasida charm-poyabzal 

va moʻynachilik sohalaridagi islohotlar 
Oʻzbekistonning sanoat sektorini yanada ri­
vojlantirish va eksport salohiyatini  oshirishda 

oʻziga xos samara bermoqda. Preziden-

timizning tegishli qaroriga koʻra, charm­
poyabzal va moʻynachilik sohasida eksport 
qiluv chi korxonalarni qoʻllab­quvvatlash 
uchun Oʻzbekiston bojxona chegarasi orqali 
mayda shoxli molning yarim tayyor charmini 

olib chiqishda 2025-yil 1-yanvarga qadar 

sida yutuqlarga erishishning yangi bosqichini 

belgilaydi. Ushbu yangilanishlar turoperator-

lar va xorijlik sayyohlarga sezilarli imtiyoz-

lar beradi va Oʻzbekistonni xalqaro turistik 
bozorda yanada raqobatbardosh qiladi. 

Transport sohasidagi islohotlar mam-

lakatning infrastrukturasi va iqtisodiy rivoj-

lanishini yangi bosqichga koʻtarmoqda. 
Xususan, aviatsiya sohasida 14 ta rezident 

aviakompaniya mavjudligi, shulardan 11 tasi 

xususiy ekani muhim ahamiyatga ega. Bu 

aviatsiya sohasida raqobatni oshirib, xizmat-

lar sifatini yaxshilashga yordam beradi. 13 

ta mahalliy yoʻnalishda bajarilgan parvoz-

lar sonining haftasiga 236 taga yetkazilishi 

mamlakat ichida oʻzaro bogʻlanishni kuchay-

tiradi.

Aviaqatnovlar va tashilgan yoʻlovchilar 
sonining oshishi mamlakat ichida hamda 

xalqaro miqyosda transport aloqalarini 

mustahkamlaydi. 2024-yildan boshlab yuk 

vagonlari va konteynerlarni taqdim etish 

hamda yuqori tezlikda harakatlanadigan 

poyezdlarda yoʻlovchi tashish xizmati tarif­
larini bozor tamoyillari asosida tartibga so-

lish mexanizmiga oʻtish mamlakatning temir 
yoʻl transportini yanada samarador qiladi.

Bu yoʻnalishda amaliy saʼy­harakatlar 
Oʻzbekistonning transport tizimini zamo-

naviylashtirish va xalqaro transport 

yoʻlaklarida muhim oʻrin egallashiga qara-

tilgan. Aviatsiya va temir yoʻl transporti so-

hasidagi bu oʻzgarishlar mamlakat ichki va 
xalqaro iqtisodiy hamkorligini mustahkam-

lashda muhim omil boʻladi.

farovonlikO‘N YETTI MAQSADGA JAMLANGAN 

— Bugun Sariosiyo tumanining Shahrobod mahal-

lasida istiqomat qiluvchi keksayu yosh bu mavzuda gap 

ochilsa, xotirjam tortadi, — deydi surxondaryolik hamkas-

bim Aziz Mashrabov. — Nega desangiz, aynan shu mahal-

lada yangi suyultirilgan gaz toʻldirish shoxobchasi faoliyat 
boshladi. Bu joylarda yozda havo juda issiq, qishda esa 

sovuq boʻladi. Sababi, mazkur hudud togʻ yon bagʻrida 
joylashgan. Yangi shoxobchaning aynan shu yerda xizmat 

koʻrsatishi esa bu yerda yashovchi aholi uchun yana bir 
qulay sharoit va  imkoniyatdir.

Oʻzbekistonda barcha sohalar qatori energetika tizimi-
ni, jumladan, gaz sohasini  rivojlantirishga alohida eʼtibor 
qaratilmoqda. Buning uchun energotejamkor va ilgʻor 
texnologiyalar joriy etilib, gaz taʼminoti faoliyati transfor-
matsiya qilinayotir. Bu borada Surxondaryo viloyatida ham 

izchil ishlar  amalga oshirilib, isteʼmolchilarni tabiiy va 
suyultirilgan gaz bilan uzluksiz taʼminlash yaxshilanmoqda. 

Joriy yilgacha vohada 10 ta suyultirilgan gaz 

toʻldirish inshooti mavjud edi. Endilikda ularning 
soni yana bittaga koʻpayib, Sariosiyo tumanidagi 
32 ming 407  isteʼmolchini suyultirilgan yoqilgʻi 
bilan taʼminlash imkoniyati paydo boʻldi. 

Yangi ishga tushirilgan shoxobchaning bir kunda 

Hududlar hayoti

SHOXOBCHADAN ILIQLIK 
MUHITI TARALMOQDA

Qishning ayozli kunlarida koʻpgina qishloq hududlarida odamlarni 
yillar davomida birgina muammo — pechkaga oʻtin-koʻmir yetishmasligi, gaz 

ballonlarining vaqtida yetib kelmasligi qiynab kelgan. Bu, ayniqsa, olis hududlarning 
chekka qishloqlarida yashaydigan aholi uchun birday tashvishli edi. Keyingi yillarda olib 
borilayotgan keng qamrovli islohotlar bois, koʻmir va gaz bilan taʼminlash  hamda ularni 

aholiga yetkazishdagi muammolar ancha kamaydi.

30-35 tonna, bir oyda esa 800-900 tonna suyultiril-

gan gaz toʻldirilgan ballonlar  belgilangan muddatda 
isteʼmolchilarga yetkazib berilmoqda. Yangi shoxobchada 
13 kishining bandligi ham  taʼminlandi.

— Yozning jazirama taftiga chidash mumkin. Ammo 

qishning qahratoni, ayniqsa, biz kabi keksalar uchun 

qiyin. Har yili “Bu yil gaz boʻlarmikan, qishdan qandoq 
chiqamiz”, degan tashvishli savollar boshimizda gir­gir 
aylanaverardi. Mana, Xudoga shukr, yildan-yilga sharoit-

lar  yaxshilanib,  oʻy­tashvishlarimiz ariyapti. Bu kichik 
shoxobcha  bizlar uchun katta voqelik, yaxshilik, — deydi 

78 yoshli otaxon Ramazon Abdullayev.
— Chindan ham ilgarilari Sariosiyo tumanidagi 

isteʼmolchilarga gaz maxsus transportlarda Uzun va  De-

nov tumanlaridan qancha yoʻl bosib  yetkazib berilar edi. 
Endi bu ancha osonlashdi, — deydi “Hududgaz Surxon-

daryo” gaz taʼminoti filiali boʻlim boshligʻi Ilhom Hayitov. 
— Yangi shoxobcha ishga tushishi tufayli gaz ballonlarini 

yetkazib berishda vaqt ham, mablagʻ ham tejaladi. Yangi 
shoxobchaga yonilgʻi Qashqadaryo viloyatidagi Shoʻrtan 
va Muborak gaz korxonasi orqali yetkazib beriladi. Tu-

man isteʼmolchilariga 7 ta avtotransport vositasi xizmat 
koʻrsatib kelmoqda. Gaz toʻldirish shoxobchasida har bir 
jarayon, jumladan, gaz saqlash, uning xavfsizlik choralari, 

gaz ballonlarini toʻldirish va oʻz navbatida, ballonlardagi 
qoldiqlarni boʻshatish texnologiyalari doimiy  ravishda 6 
ta videokamera orqali nazorat qilib boriladi. 

Yangi gaz quyish shoxobchasida ish vaqtida xodim-

larning salomatligini muhofaza qilishga ham alohida 

eʼtibor qaratilgan. Maxsus kiyimlar, himoya vositalari va 
oziq­ovqat mahsulotlari bilan toʻliq taʼminlangan. 

Ha, Ramazon bobo kabi koʻplab sariosiyolik nuroniy-

larning bugun quvonchi cheksiz. Yangi bunyod etilgan  

shoxobcha nafaqat xonadonlarga, balki koʻngillarga ham 
iliqlik olib kirayotir. 

Gulichehra DURDIYEVA, 
“Yangi Oʻzbekiston” muxbiri

yigʻim undirilmasligi belgilangan. Bu chora-

tadbir ushbu sohalarni ragʻbatlantirish va 
ularning xalqaro bozorlarga kirib borishini 

osonlashtirishga qaratilgan.

Bundan tashqari, barqaror iqtisodiy oʻsish 
va aholi farovonligini taʼminlash maqsadida 
tadbirkorlikni qoʻllab­quvvatlash, turizmni, 
transport sohasidagi islohotlar va sanoatni 

rivojlantirish kabi muhim chora-tadbirlar 

amalga oshirildi. Bu islohotlar iqtisodiyo-

timiz rivojlanishi, xalqaro hamkorlik 

kuchayishi va aholi farovonligini oshirish-

ga qaratilgan. Bular Oʻzbekistonning uzoq 
muddatli iqtisodiy taraqqiyoti va global 

miqyosda raqobatbardoshligini oshirishga 

xizmat qiladi.

“Izlanish va rivojlanish” (R&D) markaz­
lariga beriladigan soliq imtiyozlari ham 

muhim ahamiyatga ega. Ushbu markazlar 

3­yil muddatga mol­mulk va yer soligʻi 
boʻyicha hisoblangan summaning faqat 1 
foizini toʻlashi kerak boʻladi. Bu esa ular ning 
moliyaviy yukini ancha yengillashtiradi. 

Bundan tashqari, ularning xodimlari uchun 

ijtimoiy soliq stavkasini 1 foiz miqdorida 

hisob lash ham moliyaviy holatini yaxshilay-

di va ilmiy tadqiqotlarga koʻproq mablagʻ 
sarflash imkonini beradi. Bir soʻz bilan ayt­
ganda, ilmiy va texnologik sohadagi inno-

vatsiyalarni ragʻbatlantiradi va mamlakat-
ning iqtisodiy rivojlanishiga hissa qoʻshadi.

“Oʻzbekiston — 2030” strategiyasiga 
muvofiq, 2024­yil 1­yanvardan boshlab 
qoʻshimcha qiymat soligʻini toʻliq qaytarib 
berish tizimining joriy etilishi turizm soha-

Boshlanishi 1-betda

USHBU YOʻNALISHDA OʻZBEKISTONNING 
IQTISODIY OʻSISH SURʼATLARINI TAʼMINLAB, 
YIM HAJMINI 160 MILLIARD DOLLARGA VA 
AHOLI JON BOSHIGA DAROMADLARNI 4 MING 
DOLLARGA YETKAZISH REJALASHTIRILGAN.

YANGI O‘ZBEKISTON

NAFASI

Bugungi yangilanish davri xuddi jadidlar zamonidek, 
xalq tafakkurining ijtimoiy zarurat sifatida yangilanishini, fuqarolarning 

toʻla-toʻkis islohotchiga aylanishini talab qilmoqda.

2024-yil 16-yanvar, 11-son

“

”

YANGI OʻZBEKISTON 
BARPO ETILAYOTGAN 

HOZIRGI DAVRDA MILLIY 
TARAQQIYOT UCHUN KURASHGAN, 

ISTIQLOLIMIZNING GʻOYAVIY VA 
AMALIY MANBALARINI YARATISHDA 
ENG SAMARALI BOSQICH BOʻLGAN 

JADIDCHILIKNING FALSAFIY 
ASOSLARINI XOLISONA TAHLIL 

QILISH, OʻRGANISH VA XALQIMIZGA 
YETKAZIB BERISH MUTAXASSISLAR 

OLDIDA TURGAN ENG MUHIM 
VAZIFAGA AYLANDI.

Maʼlumki, biror­bir mamlakatda ya­
shaydigan xalqning yuksak darajadagi mus-
taqillik tafakkurining butun jamiyat ruhiyatida 
toʻliq shakllanishi va mustahkamlanishi nis-
batan uzoq davom etadigan, bu borada tizimli 
ishlarni amalga oshirishni talab qiladigan mu-
rakkab siyosiy­iqtisodiy va ijtimoiy­maʼnaviy 
oʻzgarishlar bilan bogʻliq evolyutsion jarayon-
dir. Insoniyat tarixida isbotlangan haqiqatlar-
dan biri shuki, bir necha marta istibdod domi-
ga tushgan va uzoq yillar mustamlaka boʻlib 
yashagan xalqning yaxlit va yuksak darajadagi 
mustaqillik tafakkuri bir yil, hatto bir necha 
yilda ham toʻla­toʻkis shakllanib, oʻz­oʻzidan 
mustahkamlanib qolmaydi. 

Chunki davr oʻtadi, odamlar qoladi... Bu 
jarayonda xalqimizning “Togʻ oʻzgaribdi desa 
ishon, ammo odamlar oʻzgaribdi desa ishon-
ma” degan hikmati turli evrilish va yangila­
nishlar, inkor va vorislik anʼanalari asosida 
roʻy beradigan uzluksiz ijtimoiy voqelik sifa-
tida amal qiladi. 

Shuning uchun ham mustaqillik tafakkurini 
yanada mustahkamlash va zamonaviy dunyo-
qarashga ega boʻlgan yangi avlodni shakllan-
tirish oʻtkir zaruratga aylangan hozirgi davrda 
jadid falsafasi yangi Oʻzbekiston jamiyatiga 
xos istiqlol ruhi va mustaqillik tafakkurini 
mustahkamlashning muhim manbasi va omil-
laridan biri sifatida namoyon boʻlayotgani 
shubhasiz.

Bugungi yangilanish davri xuddi jadidlar 
zamonidek, xalq tafakkurining ijtimoiy zaru-
rat sifatida yangilanishini, fuqarolarning toʻla­
toʻkis islohotchiga aylanishini talab qilmoqda. 
Jadid gʻoyasi va falsafasi, bizdan bor­yoʻgʻi 
100 yil ilgari xalqimizning keng qatlami va-
killarining yangicha tafakkurga ega boʻlgani 
va bugungi avlodda ham ular ruhi saqlanib 
qolayotganiga yaqin tarix — oʻtgan XX asr 
guvohlik berib turibdi.

Ijtimoiy sotsionika qonunlariga koʻra, ush-
bu vorisiylikni yana qayta jonlantirish, unga 
yangi va zamonaviy ruh va kuch bagʻishlash 
imkoni bor. Shu bilan birga, bugungi kunda 
muttasil va tadrijiy tarzda yangilanib borayot-
gan davrga mos yangi jadidlarga, xalqni islo-
hotchiga aylantirishga koʻmak beradigan va 
fuqarolarning yangilanishlarga tayyorligini 
taʼminlaydigan faol ziyolilarga ehtiyoj tobora 
kuchayib bormoqda. 

Bu jihatdan davlatimiz rahbarining “...
Mamlakatimiz oʻz taraqqiyotining yangi, 
yuksak bosqichiga kirayotgan hozirgi paytda 
bizga jadid bobolarimiz kabi Gʻarb ilm­fani 
yutuqlari bilan birga, milliy qadriyatlar ruhida 
tarbiya topgan yetuk kadrlar suv bilan havodek 
zarur”, degan soʻzlari har birimiz uchun jiddiy 
chaqiriq ekanini teran anglashimiz lozim. 

Jadid gʻoyasi va falsafasi, jadidchilik hara-
kati va amaliyoti ana shunday jasoratli ziyo-
lilar uchun nafaqat asosiy tayanch manbalar-
dan biri, balki bugungi tafakkur yangilanishi 
jarayoni uchun muhim zaruriy qoʻllanma, har 
birimiz uchun esa ibrat namunasi va maʼnaviy 
masʼuliyat hissini mustahkamlash omili 
boʻlishi zarurligi davr talabiga aylandi. 

Jadidlarning konseptual gʻoyalari hozirgi 
oʻzgarishlar amaliyotining maʼnaviy darakchi-
si, bugungi kundagi strategiya va keng qam-
rovli islohotlarning genetik asosi boʻlib xizmat 
qiladi. Chunki ular siyosiy dasturlarida umu-
minsoniy xususiyatlarni tarannum etuvchi, erk 
va ozodlik, adolat va mustaqillik gʻoyalarini 
olgʻa surdi. Bu esa jadidlarning mustaqil-
ligimiz uchun gʻoyaviy asos boʻla ola digan 
tashabbuslaridan darakdir. 

TARIX TAQOZOSI

Jadidlarning tarix sahniga kelishi aslo ta-
sodif emas, balki xalqlarimiz asrlar davomida 
yashab kelayotgan ulkan hududdagi ijtimoiy-
siyosiy va maʼnaviy­maʼrifiy jarayonlarning 
oʻziga xos tarixiy inʼikosi, oʻsha davr maʼnaviy 
hayotining fenomenal hodisasi edi. Prezi-
dentimiz maʼruzasida alohida taʼkidlangan 

Mulohaza

Qiyom NAZAROV, 
falsafa fanlari doktori, 
professor

quyidagi fikr ushbu sohadagi davr taqozo-
sini anglashning falsafiy­metodologik aso-
sini belgilaydi: “Tarixdan maʼlum: Vatan va 
xalq taqdiriga nisbatan tahdidlar kuchaygan 
vaziyatda aynan millat fidoyilari — uygʻoq 
qalbli ziyolilar, shoir va adiblar, sanʼat namo­
yandalari, maʼnaviyat va maʼrifat sohasi 
xodimlari jasorat bilan maydonga chiqqan-
lar. XX asr boshlarida xalqimizni ozodlik va 
ilm­maʼrifat uchun kurashga chorlagan jadid 
bobolarimizni eslaylik”.

Yurtimizda jadidchilik harakatining paydo 
boʻlishi va rivojlanishi sabablari, uning jami-
yat hayotida oʻynagan roliga obyektiv baho 
berish va toʻgʻri tavsiflash uchun tarixiy sha-
roit, ijtimoiy-siyosiy omillar qay darajada 
taʼsir kuchiga ega boʻlganini tahlil qilish 
muhim ahamiyat kasb etadi. Xalqimizning 
ijtimoiy­falsafiy, diniy­axloqiy va madaniy 
taraqqiyotida XIX asrning soʻnggi va keyingi 
yuz yillikning boshlanish davri gʻoyaviy­
nazariy va mafkuraviy shakllarning xilma-
xilligi bilan ajralib turadi. 

Turkistonda oʻsha paytda turli maʼnaviy­
gʻoyaviy va mafkuraviy oqimlar — qa­
dimchilar, jadidlar, islohotchilar, be-
dilxonlar, mashrabxonlar, shuningdek, 
Markaziy Osiyo, islom tarqalgan hududlar, 
umuman, turkiy xalqlarga taalluqli boʻlgan 
tafakkurning turli shakllari hamda ijti-
moiy­falsafiy mazmun va yoʻnalishga ega 
boʻlgan “Chigʻatoy gurungi” kabi ancha 
yetuk yigʻinlar, ular ilgari surgan maʼrifiy 
taʼlimotlar, nazariyalar mavjud edi. 

Shuni ham alohida taʼkidlash zarurki, 
Turkistondagi jadidchilik oʻzining Oʻrta 
va Yaqin Sharqdagi, Qrim, Qozon, Ufa va 
Ozarbayjondagi qardoshlari, mashhur “Al 
nahda” harakati va “Tajdid” gʻoyasi, oʻsha 
davr allomalari Said Ahmadxon, Jaloliddin 
Afgʻoniy, Butrus al­Bustoniy, Jurji Zaydon, 
Muhammad Abdu, Abdurahmon Kavokibiy, 
Javod Husaynzoda, imom Rizouddin ibn 
Faxriddin, Shayx Musa Jorulloh, Ismoilbek 
Gaspirali va boshqalar nomi bilan bogʻliq 
diniy­islohchilik, maʼrifatchilik jarayoni bi-
lan oʻzaro taʼsirda shakllandi va kamolga 
yetdi. 

Bu serqirra jarayonda istilo ostida ezil-
gan xalqlarning uyushishi, birlashishi 
va ozodlik uchun kurashish gʻoyasi 
asosida jadidchilik gʻoyasi va fal-
safasi, maʼrifatchilik mafkurasi 
vujudga keldi. Jadidlar asos-
lab bergan milliy mafkura va 
gʻoyaviy maqsadlari, ayniq-
sa, ular amalga oshirishga 
 uringan vazifalarni hal qi-
lishga yoʻnaltirilgan inson-
parvarlik va milliy ongni 
uygʻotish, tarbiyalashga 
chaqiruvchi dunyoqarash 
tarzida namoyon boʻldi. Ha-
yotda roʻy berayotgan turli 
ijtimoiy­siyosiy oʻzgarishlarni 
oʻrganish, milliy falsafa va 
xalqning yangilanishi lozim 
boʻlgan dun yoqarashini jahon 
taraqqiyoti talablari nuqtayi nazari-
dan yondashgan holda, koʻplab chora­
tadbirlarni samarali amalga oshi rish bora-
sida Mahmudxoʻja Behbudiy, Muhammad 

Sharif Soʻfizoda, Saidrasul Aziziy, Hamza 
Hakimzoda Niyoziy, Munavvarqori, Ab-
dulla Avloniy, Isʼhoqxon Ibrat, Choʻlpon, 
Fitrat, Abdulla Qodiriy kabi alloma bobo-
larimiz katta yutuqlarga erishdi. 

Jadid gʻoyasining negizi inqilob bilan 
emas, balki istiloh va islohot yoʻlidan borib, 
ilm­maʼrifatni iloji boricha keng koʻlamda 
yuksaltirish orqali taraqqiyotga erishishdan 
iborat edi. Buning sababi, Turkiston oʻzining, 
hatto eng avvalgi taraqqiyotidan ham ancha 

orqada qolib ketgan, rivojlangan mamlakat-
lar oʻrtasida ijtimoiy­iqtisodiy sohada vujud-
ga kelgan va kelayotgan raqobatlarga dosh 
bera olmay, mustamlakaga aylanayotganida 
edi. Millatparvar va taraqqiyparvar jadid-
lar bunday vaziyatni teran anglagani uchun 
Turkistonni rivojlangan davlatlar qatoriga 
olib chi qishning birdan­bir yoʻli xalq ongini 
yangilash, ilm-fan, maorifni taraqqiy ettirish 
deb bilar edi.

Turkiston jadidlari mamlakatni qoloq-
lik, tarqoqlik, savodsizlik botqogʻidan faqat 
maʼrifat orqali qutqarish mumkinligini yax-
shi tushunib yetgani uchun dastlab asosiy 
saʼy­harakatlarini yangi usuldagi makta-
blar tashkil qilish, ularning mazmun va 
shaklini takomillashtirishga qaratdi. Jadid-
chilik fenomeni shu davrdagi sanoat ish-
lab chiqarishi, qishloq xoʻjaligining rivoj­
lanishi, maʼnaviy hayotdagi oʻzgarishlar 
bilan bogʻliq boʻlsa­da, uning bir qancha 
yoʻnalish va bosqichga ega boʻlgan gʻoyaviy 
manbalari borligini eʼtirof etish zarur. Jadid-
larning maʼrifatparvarlik gʻoyalari ularning 
maʼnaviy merosida oʻz aksini topdi. Jadidlar 
yangi maktablar tizimini takomillashtirish 
uchun darsliklar yaratdi, asarlarida jamiyat 
maʼnaviy hayotiga salbiy taʼsir koʻrsatuvchi 
illatlarni yoritdi va ularni bartaraf etish 
yoʻllarini izladi.

Garchi ular ijodida bevosita ontologiya 
yoki gnoseologiyaning umumnazariy masa-
lalari kamroq uchrasa­da, oʻsha davr hayoti 
va millat taqdiri bilan bogʻliq koʻplab fal-
safiy muammolar diqqat markazida turgan, 
ular bu borada qimmatli fikrlar bayon qil-
gan. Aslida ham butun falsafa tarixi faqat 
ontologiya va gnoseologiya tarixidan iborat 
emas. Balki muayyan alloma yoki faylasuf 
yashagan davrdagi ijtimoiy-siyosiy jarayon-
lar, ular mansub millat va Vatanda roʻy be-
rayotgan voqea-hodisalar, xalq hayoti va ke-
lajagiga daxldor masala va muammolarning 
yechimlarini izlash bilan bogʻliq gʻoya hamda 

 nazariyalarning kashf etilishi, ularni amali-
yotga qoʻllash jarayoni ham bu tarixning eng 
muhim qismidir. 

Bugungi kunda jadid falsafasiga xos ayni 
shu jihatlar, yaʼni davr daʼvatiga nisbatan 
hozirjavoblik, xalq tafakkurini va hayotini 
yangilash, bu yoʻlda ilm­maʼrifatning kuchi 
va taʼsirini oshirish hamda zamonaviy dunyo-
qarashga ega boʻlgan yangi avlodni shakllanti-
rish zarurati zimmamizdagi oʻtkir masʼuliyat, 
eng muhim vazifaga aylandi. 

ILMI HIKMAT 
IZLARI

Jadid falsafasi maʼrifatparvarlik gʻoyasi va 
uning amaliyotida yaqqol koʻzga tashlangan 
dunyoqarash sifatida namoyon boʻlgan edi. 
Ushbu falsafani qadimgi Yunonistonda shakl-
langan va kamolga yetgan, hozirgacha Gʻarb 
tafakkurini belgilab kelayotgan va biz ning 

koʻpchiligimiz asoslanadigan ontognose-
ologik filosofiya tamoyillari nuqtayi na­

zaridan toʻla­toʻkis tavsiflash qiyin. 
Yaʼni jadid falsafasini koʻproq 

qadimgi Yunoniston va Rim, ke­
yinroq esa Gʻarb falsafasining 
tarkibiy qismi hisoblanadigan 
ontologiya, gnoseologiya, 
antropologiya, dialektika, so-
fistika, etika, estetika kabilar, 
ular bilan bogʻliq falsafiy kate-
goriya va tushunchalar tizimiga 
asos lanib tahlil qilish kutilgan 
natijani bermasligi mumkin. 
Negaki, metodologik jihatdan 

jadid falsafasi ota-bobo larimiz 
keyingi yuz yilliklarda eʼtiqod 

qilib kelgan anʼanaviy islom ta-
fakkuri hamda Forobiydan boshla-

nadigan ilmi hikmatga asoslanadi va 
uning XIX asr oxiri va XX asr boshlari-

dagi namoyon boʻlish shakllaridan biridir. 
Yaʼni ushbu falsafaning mazmun­mohiyati 
va ahamiyatini aniq-tiniq tasavvur qilish 
uchun Forobiyning falsafani “hikmat ilmi” 
deya tavsiflagani va undan keyingi islom fal-
safasida ana shu yondashuv keng yoyilganini 
nazardan qochirmaslik lozim. 

Allomaning falsafaga nisbatan qoʻllagan 
“Falsafa ilmi hikmatdir” degan loʻnda va 
sermazmun taʼrifi, u tomonidan ishlab chi­
qilgan falsafiy kategoriyalar, tushuncha va 
tamo yillar tizimi oʻsha davrdan boshlab butun 
islom olami ilm ahli orasida mashhur boʻldi 
va eʼtirof etildi. Olis asrlar qaʼridan kelayot-
gan ushbu jarayonda nafaqat “hikmat ilmi” 
atamasi, balki uning tarkibiy qismi boʻlgan 
“javhar” va “oraz”, “vahdat ul­vujud”, “vah-
dat ul­mavjud”, “vahdat ul­vojib”, “vahdat ul­
mumkin”, “vahdat ul­shuhud”, “olami Kubro” 
va “olami sugʻro”, “ofoq” va “Anfus”, “vuqufi 
zamoniy”, “qazo” va “qadar” kabi koʻplab fal-
safiy­ontologik tushuncha hamda tamoyillari 
necha asrlar ilgari shakllangan va xalqimiz ta-
fakkuriga singib ketgan. Xuddi shunday “aql” 
va “naql”, “aqliy bilim” va “naqliy bilim”, “an 
al­haq”, “aql al­faol” kabi “hikmat ilmi”ga xos 
falsafiy­gnoseologik tushuncha va tamoyillar 
ham milliy falsafamiz tarixi, jumladan, jadid-
lar tafakkurida oʻz oʻrniga ega boʻlgani isbot 
talab qilmaydigan haqiqatdir. 

Ilmi hikmat shakllanishining dastlabki 
davrida ishlab chiqilgan tushuncha va taʼriflar 
unutilmadi, aksincha, butun Arab xalifaligi 
mamlakatlari ilm-fanida keng miqyosda qabul 
qilindi. Xalifalik tarqalib ketganidan keyin esa 
asrlar davomida koʻplab Sharq mamlakatlari, 
islom tarqalgan hududlarda keng qoʻllandi va 
 eʼtirof etib kelindi. Insoniyat tarixidagi yangi 
falsafa — “ilmi hikmat” yaratilganidan 200­yil 
oʻtib, alloma Yassaviyning oʻz falsafiy devoni-
ga “Hikmat” nomini bergani ham bejiz emas. 
Oʻz navbatida, ilmi hikmat sifatida falsafa 
sohasiga kiritilgan tushuncha va taʼriflarning 
nafaqat ilm-fanda, balki xalq orasida ham 

maʼlum va mashhur boʻlgani, oʻz davrining 
eng yetuk allomalaridan biri, mashhur faylasuf 
bobomiz Hoja Ahmadning “hikmat” iborasini 
oʻz devoniga nom sifatida tanlagani esa aslo 
tasodif boʻlmaganidan dalolat beradi.

Alohida taʼkidlash joizki, qadimgi Yunon 
falsafasidan keyin jahonning biror-bir min-
taqasida undan tamomila farq qiladigan va 
ayni paytda uning koʻplab anʼanalarini davom 
ettirgan, nihoyatda oʻziga xos tushuncha va 
kategoriyalar, tamoyillar tizimiga ega boʻlgan, 
keng hududda tarqalgan va qator oqimlar, 
oʻnlab yoʻnalishlarni qamrab olgan, asrlar 
davomida sayqallanib va takomillashib kelgan 
ilmi hikmatdek oʻziga xos va yaxlit falsafiy 
taʼlimotlar majmui shakllanmagan. 

Forobiydan boshlangan ushbu ser qirra 
falsafaning keyingi rivojida Kindiydan 
Beruniy gacha, Ibn Sinodan Arabiygacha, Na-
safiydan Ibn Rushdgacha, Umar Xay yomdan 
Ulugʻbekkacha va ulardan keyingi koʻplab 
Sharq allomalari, jumladan, jadidlar falsafasi-
ga oid qarashlar va taʼlimotlarda ham ilmi hik-
matning izlari va taʼsiri yaqqol sezilib turadi. 

Bugungi kunda istiqlol sharofati bi-
lan oyoq qa turayotgan “Oʻzbek falsafasi” 
yoʻnalishida yaratilayotgan asarlar ham ana 
shu merosga, ilmi hikmat gʻoyalari, uning 
tushuncha va tamoyillariga tayanishi zarurligi 
davr talabiga aylanganining eng asosiy sa-
bablaridan biri ham ana shunda... 

Jadid falsafasida shu asosda asrlar davomi-
da sayqal topgan sharqona qadriyatlar, xalq-
imizning maʼnaviy qiyofasi, tafakkuri va tur­
mush tarzi, mentaliteti, urf­odat va anʼanalari, 
bagʻrikenglik tamoyillari, barqarorlik va bu-
nyodkorlikka intilish kabi xususiyatlarini ifo-
dalaydigan falsafiy tamoyillar, tushuncha va 
kategoriyalar tizimi ham oʻz aksini topgan. 

Bu falsafiy tizim xalqimiz hayotida mavjud 
boʻlgan maʼnaviy meʼyor va mezonlar haqida-
gi tushunchalar asosida shakllangan va ularga 
mos keladigan umuminsoniy falsafa hamda 
jamiyatimiz tafakkurida aks etgan milliy qad-
riyatlar, turli gʻoya va ideallarda namoyon 
boʻlmoqda. 

DAVR EHTIYOJI
Prezidentimiz nutqida bugungi kunda 

jadidlar merosi va jadidchilik harakatining 
falsafiy masalalariga doir keng qamrovli tad­
qiqotlar olib borish, maxsus ilmiy izlanishlarni 
tizimli yoʻlga qoʻyish zarurligiga alohida aha-
miyat berilgani bejiz emas. 

Holbuki, ushbu sohada izlanish olib bo-
rayotgan tadqiqotchilar maʼlumotiga koʻra, 
dunyoning yetakchi ilmiy markazlari va oliy 
taʼlim muassasalari jadid falsafasi, adabiyoti 
va maorif tizimini atroflicha oʻrganmoqda, 
bobolarimiz merosi tadqiqiga alohida eʼtibor 
bilan qaramoqda. 

Bu borada AQSHning Kolumbiya, Michi-
gan universitetlarida, Yevroosiyo milliy uni-
versiteti, Turkman jahon tillari milliy insti-
tutida jadid adabiyoti namoyandalari, adabiy 
siymolari hayoti va ijodi, jadidchilik haraka-
tining gʻoyaviy asoslarini aniqlash va ularning 
oʻzbek jadid nasri, dramaturgiyasi, sheʼriyatida 
aks etishi, oʻzbek jadid sheʼriyati morfologi-
yasi masalalari tadqiqi yoʻlga qoʻyilgan.

 Anqara va Eje universitetlari, Qozon fede-
ral universiteti, Xakas davlat universiteti, 
Boku davlat universitetida jadidchilik falsafasi 

va mafkurasi, uning tarixiy va siyosiy masa-
lalariga eʼtibor qaratilmoqda.

Anqaradagi Hoji Bayram Vali universiteti 
va Ozarbayjon Fanlar akademiyasi Adabiyot 
institutida jadid matbuoti va noshirlik faoli-
yati, jadid atamashunosligi masalalariga doir 
tadqiqotlar olib borilgan va bir qator ijobiy 
natijalarga erishilgan.

Kaliforniya universiteti va Karlton kolle-
jida jadidlar davrida yangi maktablar ochili-
shi, gazeta­jurnallar chop etilishi bilan bogʻliq 
mav zularga koʻproq diqqat qilingan.

Tokio xorijiy tadqiqotlar universiteti, 
Michigan va Eje universitetlarida jadidlarning 
teatr sanʼati orqali xalqni uygʻotish, maʼrifatli 
qilish, sahna orqali mavjud muammolarni 
gavdalantirish, jadid teatri va sanʼati, oʻzbek 
jadid dramasi va sheʼriyatiga bagʻishlangan 
ilmiy tadqiqotlar olib borilgan.

Istiqlol sharofati bilan mustaqillik yil-
larida Oʻzbekiston Fanlar akademiyasin-
ing Falsafa va huquq instituti falsafa tarixi 
boʻlimida, OʻzFAning Til va adabiyot institu-
tida, Oʻzbekiston Milliy universitetining fal-
safa tarixi kafedrasida bu borada ilmiy izlan-
ishlar olib borilgan. Hozirgi davrda OʻzMU, 
Samarqand, Buxoro va Xorazmda faoliyat 
koʻrsatayotgan universitetlarda, OʻzFAning 
Til va adabiyot institutida ushbu yoʻnalishda 
tadqiqotlar davom etmoqda, dissertatsiyalar 
himoya qilinmoqda.

Ayni paytda hozirgi davr jadid falsafasidek 
milliy asosdagi yaxlit gʻoyalar tizimining il-
miy, metodologik va amaliy jihatlarini, zamo-
naviy taʼsirini har tomonlama tahlil qilish, 
uning bugungi kundagi ahamiyati va undan 
foydalanish imkoniyatlarini toʻla­toʻkis ochib 
berish nihoyatda muhim boʻlib, bunday tad­
qiqotlarga eʼtibor va ehtiyoj tobora ortib bor-
moqda. Bugungi kunda ayni shu ehtiyoj: 

birinchidan, jadid bobolarimiz falsafiy me-
rosini ilmiy-nazariy va amaliy jihatdan har to-
monlama va chuqur oʻrganish, ayni shu asosda 
oʻzbek falsafasining yangi davr talablari dara-
jasiga chiqishiga erishish;

ikkinchidan, shu asosda yangi 
Oʻzbekistonni barpo etish jarayonida xalqi­
mizning jadidlar orzu qilgan zamonaviy 
 dunyoqarashi va islohotchilik tafakkurini 
shakllantirish; 

uchinchidan, yangiliklarga labbay deb 
javob beradigan yangi jadidlar avlodini tar-
biyalash va islohotchi ziyolilar safini yanada 
kengaytirish, shu asosda yangi islohotchi 
 yoshlar avlodini voyaga yetkazish;

toʻrtinchidan, ushbu jarayonning kreativ va 
sotsionik tamoyillarini ishlab chiqib, amali-
yotga joriy etish yoʻllari va imkoniyatlari 
toʻgʻrisida taklif va tavsiyalar tayyorlashni 
tizimli yoʻlga qoʻyish zaruratini davr talabiga 
aylantirdi. 

Shuningdek, yuqoridagi jihatlarni tadqiq 
etish, bu boradagi xorij va milliy tajribani 
umumlashtirish, davlat tashkilotlari va fuqa-
rolik institutlari uchun hujjatlar, tahliliy ma-
teriallar, ilmiy asoslangan taklif va tavsiyalar 
tayyorlashni tizimli yoʻlga qoʻyish uchun bir 
necha kishilik “aql markazi” sifatida “Jadid 
falsafasini oʻrganish ilmiy markazi”ni tashkil 
qilish maqsadga muvofiq boʻlar edi. 

Prezidentimiz maʼruzasida taʼkidlangan 
“Jadid” nomli yangi gazeta va uning elektron 
versiyasi tashkil qilinishi, Buxoroda Jadidlar 
merosi davlat muzeyi bunyod etilishiga doir 
fikrlar bu boradagi qadamlarning bardavom 
boʻlishidan dalolat beradi. Bu esa, oʻz navba-
tida, jadid mutafakkirlarining xalq tafakkurini 
va jamiyatni yangilashda falsafiy tamoyillar, 
milliy gʻoya va maʼnaviy omillarga tayanish 
sohasidagi merosini oʻrganish hamda bugungi 
amaliyotga qoʻllashda yangi davr boshlanayot­
ganini anglatadi. 

 Xullas, yangi Oʻzbekiston barpo etilayot­
gan hozirgi davrda milliy taraqqiyot uchun 
kurashgan, istiqlolimizning gʻoyaviy va 
 amaliy manbalarini yaratishda eng samarali 
bosqich boʻlgan jadidchilikning falsafiy asos­
larini xolisona tahlil qilish, oʻrganish va xalqi­
mizga yetkazib berish mutaxassislar oldida 
turgan eng muhim vazifaga aylandi. 

Boshlanishi 1-betda

Umumiy quvvati 2400 megavatt boʻlgan 6 ta yirik quyosh hamda 
shamol stansiyasining tarmoqqa ulanishi tadbirkorlik va kooperatsiya sohasining 

jadal rivojlanishiga xizmat qiladi.4 KOʻZGU

Bundan koʻzlangan maqsadlar ham turlicha. 
Birlamchi maqsad aniq: turmush kechirish si-
fati past boʻlgan toifalarni qoʻllab­quvvatlash, 
ularga yordam berish, jamiyatdagi darajasini 
oshirish. Chunki har qanday jamiyatda boy va 
oʻziga toʻq insonlarga nisbatan past daromadli 
hamda kambagʻallar muammolari koʻpayishi 
xavfliroq boʻlishi mumkin. Ana shu nuqtayi 
nazardan, quyidagi tahlilda kambagʻal kim, 
qashshoq kim, umuman, bunday toifalarga 
kiruvchilar bilan qanday munosabatda boʻlish 
kerak, degan savollarga javob izlashga harakat 
qildik.  

BMTning 2019­yilda boʻlib oʻtgan Ijtimoiy 
himoya borasida yuqori darajadagi Butunjahon 
sammitida qashshoqlik tushunchasi insonning 

Nuqtayi nazar

UYIMIZDA “YASHIL”
  CHIROQ YONISHI UCHUN

qayta tiklanuvchi energiya manbalari kerak
Qoʻngʻirotboy SHARIPOV, 
texnika fanlari doktori, 
professor

“Masdar” kompaniyasi Tomdi tumanida 
barpo etayotgan zamonaviy shamol stansiyas-

ining 100 megavattli platformasi ishga tushi-

rilmoqda. “Gezhouba” kompaniyasi bilan esa 
Buxoro va Qashqadaryo viloyatlaridagi quy-

osh stansiyalarining dastlabki 400 megavat-

tli generatsiyasi foydalanishga topshiriladi. 

Umumiy qiymati 2 milliard dollarlik bu loyi-

halar hisobidan yiliga 6 milliard kilovatt-soat 

elektr ishlab chiqarilib, ikki milliard kub metr 

tabiiy gaz tejalishi hisob-kitob qilinmoqda. Bu 

koni foyda, tejab qolingan gaz iqtisodiyotimiz 

barqarorligini taʼminlaydi.
“Masdar” kompaniyasi bilan tuzilgan yangi 

kelishuvlarga koʻra, yana 2 million xonadon 
uzluksiz va kafolatli elektr energiyasi bilan 

taʼminlanadi. Sanoat va xizmatlar sohasida 4 
milliard dollarlik qoʻshilgan qiymat yaratiladi.

Globallashuv sharoitida ishlab chiqarish 

zanjiri va logistika bilan bogʻliq muammo-

lar qanchalik murakkab boʻlmasin, yangi 
Oʻzbekistonda “Masdar”, “China Energy”, 
“Goldwind”, “Sungrow”, “Jolywood”, “Lon-

gi” kabi kompaniyalar faoliyati energetikani 
rivojlantirishga qaratilgan ulkan tarixiy buri-

lishdir. Davlatimiz rahbari mazkur kompani-

yalar rahbarlari bilan samimiy muloqotda 

“yashil” energetika rivojiga katta ragʻbat 
bilan jadal oʻtilayotganini, 2030­yilga borib, 
sanoat hajmini 2 karra oshirish, metallur-

giya, neft-kimyo va mashinasozlik kabi so-

halarni sifat jihatdan mutlaqo yangi darajaga 

koʻtarish pirovard maqsad ekanini alohida 
taʼkidladi. Bu jarayonda umumiy qiy mati 
150 milliard dollarlik 500 dan ziyod yirik 

sanoat va infratuzilma loyihasini amalga 

oshirish belgilab olindi. Kelgusi olti yilda 

mamlakatimizda elektr energiyasiga talab 

hozirgi 83 milliarddan 120 milliard kilovatt-

soatga oʻsishi hisob­kitoblarda qayd etilgani 
tahlil qilinib, bu ehtiyoj “yashil” energeti-
kadan qoplanishi qayd etildi. 

Davlatimiz rahbari Dubayda BMTning 

Iqlim oʻzgarishi boʻyicha konferensiyasi doira-

sida dunyo mamlakatlari “yashil” generatsi-
yani 3 barobar oshirish boʻyicha kelishuvlar 
imzolaganini taʼkidladi va 2030­yilgacha “ya­
shil” energetika manbalarini 27 gigavattga yet-

kambagʻallikni qisqartirishga sezilarli taʼsir etadi
ANIQ MANZILLI CHORALAR

hayot kechirishi uchun zarur boʻlgan daromad 
va resurslar yetishmasligi, doimiy ochlik ham-
da toʻyib ovqatlanmaslik, turar joy, sogʻliqni 
saqlash, taʼlim yoki boshqa asosiy xizmatlar-
dan foydalanish imkoni yoʻqligi, xavfli boʻlgan 
tabiiy va texnogen muhitda hamda ijtimoiy 
tengsizlik sharoitida yashashiga nisbatan ay-
tilgan.

Xalqaro tashkilotning boshqa bir manba-
sida inson hayoti davomida tanlov va imkoni-
yatlarga ega boʻlmasligi, oilasini taʼminlashi, 
taʼlim olishi yoki kasalxonada davolanishi, 
biror sohada faoliyat yuritishi, daromad olish 
imkoniyati cheklangani kabi ijtimoiy-iqtisodiy 
jihatdan chegaralangani, xavf-xatarlar oldida 
chorasizligi hamda nochorligi kambagʻallik 
sifatida qayd etilgan.

Shayx Muhammad Sodiq Muhammad Yu-
suf rohimahulloh taʼbiricha, hanafiy mazhabi 
taʼrifida “miskin” — hech narsasi yoʻq odam. 
“Faqir” esa baʼzi narsalari bor­u, lekin moli 
sharʼiy nisobga yetmagan odamdir”. Shundan 
kelib chiqib aytish mumkinki, miskinni  qash-
shoq, kambagʻalni esa faqir inson deb talqin 
qilish mumkin.

Qashshoqlik va kambagʻallikdan chiqish 
xususida gap ketganda, Xitoy tajribasi alohida 
tilga olinadi. Chindan ham ushbu mamlakat bu 
borada oʻziga xos tajribaga ega. Xitoy Xalq 
Respublikasida kambagʻallik boʻyicha amalga 
oshirilgan islohotlardan maʼlumki, mamlakat-
da “2 ehtiyoj” va “3 kafolat” dasturi amalda 
boʻlgan. Dasturdagi 2 ehtiyoj bu — oziq­ovqat 

va kiyim­kechak, 3 kafolat esa taʼlim, sogʻliqni 
saqlash va turar joyni bildiradi. Bunda, avvalo, 
insonning birlamchi ehtiyojlariga eʼtibor qara-
tilgan, yaʼni Xitoyda aholining ana shu kunda-
lik ehtiyojlarini ham taʼminlay olmaydigan 
qatlamiga birinchi galda yordam koʻrsatilgan. 

Demak, yuqoridagi barcha misol va 
taʼriflardan kelib chiqadigan xulosa shuki, oʻz 
kundalik birlamchi ehtiyojlari — taom va kiy-
im-kechakni topa olmaydigan inson yoki oila 
qashshoq, ana shu birlamchi ehtiyojlarni topa 
oladigan, ammo oʻzidan orttira olmaydigan 
toifalar kambagʻaldir. 

Yaʼni qashshoqlik va kambagʻallik  mutlaqo 
nisbiy va barcha birdek qabul qilgan yakuniy 
taʼrifga ega boʻlmagan tushunchalardir. Ana 
shu nuqtayi nazardan, kimdir oʻzini kambagʻal 
deb hisoblashi, yana kimdir esa qashshoqdek 
his qilish mumkin. Biroq mamlakat qonunchi-

ligiga muvofiq, bir oyda 568 ming (ushbu miq-
dor “minimal isteʼmol xarajatlari qiymati” deb 
nomlanadi va u maʼlum bir vaqtda oʻzgaradi) 
soʻmdan past daromad oluvchi inson (yoki 
oiladagi jon boshiga ana shu miqdordan past 

daromad qiluvchi oila) kambagʻal sifatida qayd 
etiladi.

Oʻzbekistonda ham qashshoqlik toifasidagi 
insonlar bor. Oʻtgan yili ijtimoiy tarmoqlar 
orqali Jizzax viloyati Zomin tumani shifoxona-
si hovlisida bir bemor erkak achinarli ahvolda 
yotgani aks etgan video tarqalib, muhokama-
larga sabab boʻlgandi. Yuqoridagi taʼriflarga 
mos holda oʻta nochor va oʻzgalar koʻmagiga 
muhtoj insonni qashshoq sifatida taʼriflash 
mumkin. Ammo Oʻzbekistonda hukumat va 
jamiyat tomonidan ana shunday toifadagi in-
sonlarga befarq boʻlinmasligi, ular deyarli 
toʻliq taʼminotga olinishi maʼlum.

Misol uchun, Toshkent shahrida “Mehr-
saxovat uyi” uy­joysiz shaxslarni reabilitatsiya 
qilish markazi mavjud boʻlib, muassasa garchi 
200 kishiga moʻljallangan boʻlsa­da, pandemi-
ya paytida u yerda istiqomat qiluvchilar 1200 
nafargacha koʻpaygan. Mamlakatimizning 
boshqa hududlarida ham vaqtinchalik qiyin 
vaziyatga tushib qolgan va birlamchi ehtiyoj-
larini (oziq­ovqat va kiyim­kechak) qondira 
olmaydigan shaxslarni qabul qilib, yordam 

koʻrsatadigan markazlar mavjud, biroq poy-
taxtdagi muassasa kabi doimiy yashash im-
koniyati yoʻq. 

Bevosita qashshoq taʼrifiga mos keluvchi 
insonlarni davlat va jamiyat tomonidan muho-
faza qilish, ularga yordam koʻrsatish va toʻliq 
taʼminlanishi, hatto baʼzilariga ijtimoiy nafaqa 
tayinlanishi tufayli ular qashshoq qatlam sifa-
tida talqin qilinmasligi mumkin.

Kambagʻal deb talqin qilinadigan toifalarga 
alohida (yoki birgalikda) oʻz turar joyiga (yoki 
ijarada, vaqtincha, noturar hamda ogʻir sharoit-
li), u yoki bu shaklda daromadga ega, hayot ke-
chirish uchun zarur boʻlgan minimal isteʼmol 
xarajatlaridan kam boʻlgan miqdorda daromad 
oluvchi oilalarni kiritish mumkin. Bunda daro-
mad yetarli boʻlsa­da, uy­joy sharoiti ogʻir, in-

fratuzilmalar mavjud boʻlmagan yoki eskirgan, 
kutilmagan xarajatlar uchun jamgʻarma orttira 
olmaydigan toifalar ham nazarda tutilmoqda.

Xoʻsh, bunday toifalarni ajratishdan 
maqsad nima? 

Bunday toifadagi insonlarga manzilli va 
aniq yordam beradigan islohotlar, mexanizm-
lar ishlab chiqish zarur. Yaʼni amaldagi tartib 
boʻyicha minimal isteʼmol xarajatlari qiyma-
tini qabul qilishdan maqsad — kambagʻallar 
sonini aniqlash emas, birinchi galda ijtimoiy 
himoya standartlarini belgilab olish. Yanada 
soddaroq aytsak, pensiya, nafaqa va moddiy 
yordam kabi ijtimoiy toʻlovlarni belgilash, 
ularning eng kam miqdorini kambagʻallik 
chegarasidan oshirish hisoblanadi. 

Avvalgi tartiblar boʻyicha inson faktori 
ara lashgan holda oilalarga ijtimoiy nafaqalar 
tayinlangan boʻlsa, hozirgi paytda “ijtimoiy hi-
moya yagona reyestri” orqali kam taʼminlangan 
oilalarga nafaqa va moddiy yordam ajratiladi. 
Bunda oʻshanday toifalarni ajratib olish uchun 
bevosita minimal isteʼmol xarajatlari qiymati-
dan foydalaniladi.

Shuningdek, aholi bandligini taʼminlash, 
shaxsiy daromadini, kasb-hunar va tadbirkor-
lik koʻnikmalarini shakllantirish kabi zarur is-
lohotlarda kambagʻal aholiga eʼtibor qaratish, 
ularni ajratib olish muhimdir.

Jahon banki va boshqa xalqaro tashkilotlar 
tomonidan bot-bot takrorlanadigan yana bir jihat 
bor: mamlakatlar, birinchi navbatda, kambagʻal 
aholini kambagʻallikdan chiqarish emas, past 
daromadli va bu chegaradan tushib ketish xavfi 
mavjud boʻlgan  oilalar bilan koʻproq ishlashi, 
ularga eʼtibor qaratishi lozim. Odatda oilada 
jon boshiga daromadlar hajmi minimal isteʼmol 
xarajatlarining 1,5­2 barobaridan past boʻlsa, 
ular kambagʻallik chegarasidan tushib ketish 
xavfi ostidagi aholi, deyiladi. 

Ishlab chiqiladigan mexanizmlarda ularni 
ham inobatga olish tavsiya etiladi. Chunki 
Oʻzbekistonda ham kambagʻal oilalarga nis-
batan past daromadli va kambagʻallik holati-
ga tushish xavfi ostidagi aholi va oilalar soni 
koʻproq. 2022­yil yakunlari boʻyicha mam-
lakatda kambagʻallik darajasi 14,1 foizni tash-
kil etgan. Bu jami aholining 5 millionga yaqini 
shunday sharoitda yashaydi, degani.  

Oʻzbekistonda koʻrilayotgan chora­tadbir-
lar kambagʻallikni qisqartirishga toʻgʻridan­
toʻgʻri ijobiy taʼsir etmoqda. Ammo yuqori de-
mografik oʻsish, iqtisodiyotdagi baʼzi toʻsiqlar, 
hamkor mamlakatlardagi kutilmagan salbiy 
holatlar, shuningdek, noqulay iqlim ijobiy 
oʻzgarishlar taʼsirini kamaytirmoqda. Ushbu 
holatda hukumat va jamiyat bir­birini toʻliq 
qoʻllab­quvvatlagan holda, kambagʻallikni 
qisqartirishga yondashishi, avvalo, manzilli 
yordamni yanada kuchaytirishi, aholi, ayniqsa, 
yoshlar oʻrtasida kambagʻallikdan chiqib ke-
tish va qayta tushmaslik uchun motivatsion 
hamda psixologik targʻibotni kuchaytirishi, 
hozirda davom etayotgan mahallalar kesimida 
infratuzilmalarni yanada rivojlantirishi, aholini 
tadbirkorlikka ragʻbatlantirish talab etiladi. 

Shuningdek, aholi tomonidan javob tariqa-
sida davlatimizda amalga oshirilayotgan islo-
hotlar, imtiyoz va yordamlardan egri maqsadda 
foydalanmaslik, qonun va tartiblarni chetlab 
oʻtmaslik, haqiqiy ehtiyojmand va qashshoq 
insonlar haqini yeyishdan tiyilish, kambagʻal 
boʻlsa, bolalari ham bunday holatga tushmas-
ligiga intilish kabi qadamlar tashlanishi lozim. 
Chunki  kambagʻallik ayb emas, undan chiqib 
ketishga intilmaslik aybdir.

Nurbek YOʻLDOSHEV,
Vazirlar Mahkamasi huzuridagi Makroiqtisodiy va hududiy tadqiqotlar 
instituti bosh ilmiy xodimi, geografiya fanlari boʻyicha falsafa doktori

Boshlanishi 1-betda

ilgari surish va “yashil” rivojlanish tamoyilla-

rini joriy etish, iqtisodiyot tarmoqlarida issiq-

xona gazi tashlanmalarini qisqartirish boʻyicha 
loyihalarni amalga oshirish maqsadida xalqaro 

donor tashkilotlarning texnik koʻmagi jalb etil­
yapti.

Oʻzbekiston va BAA hamkorligi jadal 
rivojlanmoqda. Buning natijasida oʻtgan yil 
boshidan buyon oʻzaro savdo hajmi ikki baro-

bar koʻpaydi, mamlakatimizda 45 ta yangi 
qoʻshma korxona tashkil etildi. Bu raqamlar 
gapirishga oson. Amaliyotda esa ulkan inno-

vatsion islohotlarni talab etadi.

2022-yil Navoiy viloyatida yurtimizdagi 

birinchi quyosh elektr stansiyasi aynan BAA-

ning “Masdar” kompaniyasi bilan hamkorlikda 
ishga tushirilgan edi. Bugun u bir kecha-kun-

duzda 1 million 180 ming kilovatt-soat elektr 

energiyasi yetkazib ber yapti. Bu haqiqiy inno-

vatsion islohotlar natijasi, desa boʻladi.
Sohada yana 5 ta yirik loyihani amalga os-

hirishga kelishilgan boʻlib, ularning umumiy 
qiymati qariyb 3 milliard dollar. “Mubadala” 
va “TAQA” kompaniyalari bilan hamkorlikda 
Tallimarjon issiqlik elektr stansiyasini xususiy-

lashtirish va quvvatini oshirish, “Masdar” 
kompaniyasi bilan Navoiy viloyatida shamol, 

Surxondaryo, Samarqand va Jizzax viloyatlari-

da quyosh elektr stansiyalarini qurish boʻyicha 
kelishuvlar iqtisodiyotimizni jonlantirishga 

olib kelmoqda.

Mazkur loyihalar energetika tizimi barqa-

rorligiga hamda iqtisodiyot  tarmoqlariga in-

vestitsiya oqimining yanada koʻpayishiga 
zamin yaratmoqda. Xususiy sektor va xori-

jiy kompaniyalarning kirib kelishi uchun 

qulay imkoniyat yaratildi. Pirovardida yangi 

Oʻzbekistonda “yashil” energetika va “yashil” 
iqtisodiyot huquqiy va institutsional dasturlan-

di, hayotimizga keng tatbiq qilinmoqda. 

Har bir soha taraqqiyoti ilmiy prognozlarga 

tayanadi. Shu bois, mamlakatimizda “yashil” 
energetikani keng tatbiq qilish uchun xalqaro 

maslahatchi va konsalting kompaniyalar bilan 

hamkorlik oʻrnatildi. Ikki yil davomida yur-
timizda quyosh, shamol va suv energetikasini 

rivojlantirish imkoniyatlari ilmiy tadqiq qilin-

di. “Yashil” energiya ishlab chiqarish boʻyicha 
Oʻzbekistondagi tabiiy imkoniyatlarga ega 
qulay, samarali hududlar xaritasi ishlab chi-

qildi. Chet ellik investorlarning taqdim qilgan 

ilmiy-amaliy asosga ega  loyihalari bilan yur-

timizda “yashil” energiya ishlab chiqish is-

tiqbolli ekaniga ishonchi ortib bormoqda.

“Yashil” energiya debochasi sifatida dastlab 
yurtimizda 100 foiz toʻgʻridan­toʻgʻri xorijiy 
investitsiya hisobidan Karmana va Nurobod 

tumanlarida 2 ta quyosh stansiyasi ishga tushi-

rilib, 1 milliard kilovatt­soat “yashil” elektr 
energiyasi ishlab chiqarildi. Ayni paytda umu-

miy quvvati 2400 megavatt boʻlgan 6 ta yirik 
quyosh hamda shamol stansiyasining tarmoqqa 

ulanishi tadbirkorlik va kooperatsiya sohasi-

ning jadal rivojlanishiga xizmat qiladi.

Keng koʻlamli energetika islohot-
lari oʻzidan­oʻzi boʻlib qolgani yoʻq. 
Oʻzbekistonning yaqin doʻsti va keng qam-

rovli hamkori boʻlgan BAAning “Masdar” 
kompaniyasi bunga katta hissa qoʻshmoqda. 
Jumladan, kompaniya tomonidan Jizzax, Sa-

marqand va Surxondaryo viloyatlarida 3 ta 

quyosh elektr stansiyasining birinchi bosqichi 

barpo etilgani ulkan yutuqlardan boʻldi.

Koʻpchilikni birdek qiziqtirmaydigan, 
isteʼmolchigacha yetib borishi arzimas masa­
ladek tuyuladigan elektr tokini ishlab chiqa-

rishga ulkan miqdorda koʻmir va gaz sarflani-
shi natijasida biz va farzandlarimiz nafas 

olayotgan havo nechogʻliq ifloslanishini tasav-

vur ham qilolmaymiz. Ekspertlar fikricha, bu 
holat faqat Oʻzbekistonda emas, balki aksari-
yat davlatlarda hanuz kechmoqda. Jahonning 

koʻplab mamlakatlarida energiya ishlab chiqa-

rish koʻrsatkichi hali ham koʻmir va tabiiy 
gazga tobe boʻlib qolayotir. Koʻmir va gaz 
yoqilishidan atmosferaga chiqadigan issiqxona 

gazi esa nihoyatda koʻp va bu iqlim oʻzgarishi, 
global isish singari ekologik muammolarni yu-

zaga keltirmoqda.

Mazkur global xavflarning oldini olish, 
binobarin, tabiiy resurslarni asrash uchun 

yagona yoʻl elektr energetikasi sohasida qayta 
tiklanuvchi energiya manbalaridan foydala-

nish ekani mintaqamizdagi ulkan innovatsion 

energetik islohotlarda gavdalanmoqda. Xusu-

san, mamlakatimizda energetika sohasida ham 

yangi davr boshlandi. “Yashil” iqtisodiyotni 

Oʻzbekistonda ham kambagʻal oilalarga nisbatan past 
daromadli va kambagʻallik holatiga tushish xavfi ostidagi 
aholi va oilalar soni koʻproq. 2022-yil yakunlari boʻyicha 
mamlakatda kambagʻallik darajasi 14,1 foizni tashkil 
etgan. Bu jami aholining 5 millionga yaqini shunday 
sharoitda yashaydi, degani.

kazish uchun faol investitsiya siyosatini izchil 

davom ettirishini maʼlum qildi.
“Yashil” energetikani rivojlantirishga yur-

timiz iqlimi mos kelishi hisobga olinib, quyosh 

panellari oʻrnatishga imtiyozli kredit va subsidi-
yalar ajratish, ishlab chiqarilgan elektr energi-

yasini kafolatli sotib olish boʻyicha “Quyosh li 
xonadon” tizimi yoʻlga qoʻyilgani oilaviy tad-

birkorlik rivoji uchun nihoyatda muhim.

Hozir global miqyosda “yashil” energi-
yadan ishlab chiqarilgan mahsulotlarga alo-

hida ustunlik berilayotgani “Yashil energiya” 
sertifikatini keng joriy qilish imkonini be-

radi. Har bir harakatning natijasi boʻlganidek, 
Oʻzbekiston kelgusida aniq reja va qatʼiy saʼy­
harakatlar orqali “yashil” energiyani Osiyo va 
Yevropa mamlakatlari bozoriga yetkazib be-

rish boʻyicha dastlabki qadamlarni tashlayapti.
Ushbu soha sanoatning boshqa tarmoqlari 

va servisni rivojlantirishga juda katta ijobiy 

turtki beradi. Bugungi loyihalar doirasida 100 

million dollarlik elektr jihozlari va qurilish 

materiallari mahalliy korxonalar tomonidan 

yetkazib berilgani ham fikrimizning yaqqol 
tasdigʻidir.

Ayni vaqtda yurtimizda toʻrtta korxona 
quyosh paneli, yana ikkita korxona metall 

konstruksiya ishlab chiqara boshladi. “Yashil” 
energiya sohasidagi ellikka yaqin loyiha esa 

qoʻshimcha 500 million dollarlik kabel bo-

zorini yaratmoqda. Yurtimizda 9 gigavattli 22 

ta quyosh va shamol elektr stansiyasini qurish 

loyihalari ustida jadal ishlanmoqda.

Kelgusi besh yilda jami 70 ming kilometr 
past kuchlanishli elektr tarmoqlari, 22 ming 

dona transformator, 100 dan ortiq podstansiya 

toʻliq yangilanadi. Shuningdek, 10 ming kilo-

metr yuqori kuchlanishli yangi magistral tar-

moqlar barpo etilishi koʻzda tutilgan.
Aslida, qayta tiklanuvchi manbalardan ener-

giya ishlab chiqarishning 97 foiz ulushi quyosh 
energiyasiga toʻgʻri keladi. Hisob­kitoblarga 
koʻra, oftobli kunlar yiliga oʻrtacha 320 kunni 
va faol quyosh nuri tushish davomiyligi 3 ming 

soatni tashkil etishi bois, yurtimizda uning quv-

vati yiliga 525­760 milliard kilovatt­soatgacha 
yetadi. Bu “yashil” energetikadan foydalanish 
orqali xalqimiz ehtiyojini qondirish barobari-

da, qoʻshni davlatlarga sotish uchun ham be-

malol elektr energiyasi ishlab chiqarish uchun 

yetarli imkoniyatga egaligimizni anglatadi. 

Albatta, bunga erishish, sohani rivojlantirish 

uchun bor kuch va imkoniyatlarni, tashviqot va 

targʻibotlarni kuchaytirish, ilmiy tadqiqotlarni 
chuqurlashtirish zarur.

Nafaqat ulkan loyihalarni ishga tushirish, 

balki soha rivojiga xizmat qiladigan huquqiy-

meʼyoriy hujjatlar ishlab chiqish, raqamlashti-
rish dasturlarini tatbiq qilish, “yashil” ener-
giya ishlab chiqarishda jismoniy va yuridik 

shaxslarga zarur imtiyozlar berish, subsidiya-

lar ajratish, soliqlarda yengilliklar berish yoki 

muayyan darajada ulardan ozod qilish kabi ish-

larni yanada jadallashtirish ayni muddao.

Hayotda odamlar moddiy, ruhiy, 
ijtimoiy va boshqa jihatlar boʻyicha 
turli darajada taʼminlangan boʻlib, 
bu holat jamiyatda ularning 
toifalarga ajralishiga olib keladi. 
Aniqrogʻi, kimdir boy, kimdir 
oʻrtahol, kimdir kambagʻal boʻlishi 
mumkin. Lekin aholi turmush 
kechirish darajasi va sifatini 
ajratish mumkin boʻlgan dunyoda 
yagona taʼriflar mavjud emas. 
Biroq aksariyat mamlakatlar 
oʻz ichki imkoniyati va mahalliy 
mentalitetidan kelib chiqib, aholisini 
turli toifalarga ajratishi mumkin. 

YANGI O‘ZBEKISTON

Akademiya tizimini takomillashtirish ishlari davom etmoqda. 

Uning tarkibidagi qator ilmiy-tadqiqot institutlari va markazlarning faoliyati qayta tiklandi. 
Akademiya tarkibi saylovlar asosida yangi aʼzolar bilan toʻldirildi.

2024-yil 16-yanvar, 11-son

Qoʻqon shahridagi 6­umumiy oʻrta taʼlim maktabi 
shu yoʻnalishda ish olib borayotgan taʼlim dargohlaridan 
biri. Bu yerda boshlangʻich 9 ta sinfga 308 nafar oʻquvchi 
qamrab  olindi. Ular uchun alohida bino ajratilib, bar-
cha boshlangʻich sinflar bir joyga joylashtirildi.  Oʻquv 
binosining kirish va chiqish yoʻlaklari, zina va zina osti 
hududlari gilam bilan qoplandi. Binoning kirish qismida 
telefon saqlash va oʻquvchilar oyoq kiyimlarini almashti-
rishi  uchun javonlar oʻrnatildi. Koridor va sinf xonalariga 
xonaki gullar keltirildi. Oʻquvchilar  ovqatlanib boʻlgach, 
qoʻllari va oʻzlari taomlangan idishlarni yuvishi uchun 
alohida xona, suv isitish jihozlari,  idish yuvish joyi, yu-
vish vositalari va salfetkalar bilan taʼminlandi.

Bundan tashqari, 12 nafar boshlangʻich taʼlim 
oʻqituvchisi uchun alohida xona tashkil etilib, kerakli 
shart­sharoit yaratib berildi. Har bir boshlangʻich taʼlim 
oʻqituvchisiga noutbuk, oʻqituvchilar xonasi uchun esa 
alohida rangli printer ajratildi. Birinchi sinf xonalariga 
elektron doskalar oʻrnatildi, oʻquvchilar planshet bilan 
taʼminlandi. Boshlangʻich sinflar taʼlim oluvchi xonalarga 
qoʻshimcha magnit doskalar, shaxsiy buyumlar saqlanadi-
gan javonlar oʻrnatildi. Maktab binosi tezkor shisha tolali 
internet hamda Wi­Fi tarmogʻiga ulangan.

— Bu tizim qisqa fursatda oʻz samarasini koʻrsatyapti, 
desam mubolagʻa boʻlmaydi, — deydi maktab direk-
tori Feruzaxon Qahhorova. — Buni oʻquvchilarning 
mashgʻulotlarga boʻlgan ishtiyoqi, fanlarni tez 
oʻzlashtirishi, yurish­turishi, bir­biriga doʻstona munosa-
batidan ham ilgʻab olish mumkin. Hech kim sababsiz dars 
qoldirmaydi. Boshqa oʻquvchilar kabi toʻpolonchi emas. 
Har bir holatga eʼtibor bilan qarashga oʻrganishmoqda. 
Bu borada oʻziga xos tadqiqot ham oʻtkazdik. Tanaf-
fus vaqtida sinfxonaga, maktab hovlisiga turli qogʻoz va 
boʻsh idishlar tashlab qoʻydik. Oʻquvchilar bu holatga av-
valgidek befarq boʻlmadi. Hamjihat boʻlib oʻquv xonalari, 
maktab hovlisini tartibga keltirishdi. Chunki Yaponiya 
taʼlim tizimida oʻzi va oʻzgalar mehnatini qadrlashga 
alohida eʼtibor beriladi. Oʻquvchilarda mehnat qilish 
koʻnikmasini shakllantirish maqsadida maktab hududi-
dagi ekin yerlari sinflarga biriktirilib, kerakli mehnat qu­

rollari bilan taʼminlandi. Ular mehnat qilish asnosida ona 
tabiatni asrash, unga toʻgʻri munosabatda boʻlish, oʻquv 
mashgʻulotlarni amaliy ish bilan bogʻlash imkoniyatiga 
ega. Boshlangʻich sinflarda matematika va informatika 
fanidan robototexnika toʻgaragi, yapon tilini oʻrgatuvchi 
“Sempay” klubi faoliyati yoʻlga qoʻyildi.

Sinfxonalardagi tozalik, saranjom-sarishtalik hava-
singizni keltiradi.  Bu ishlarni farrosh emas, balki 
oʻquvchilarning oʻzi qilyapti. Har bir boshlangʻich sinf 
xonasi zarur tozalov vositalari bilan taʼminlangan. Sinf­
xonalarda ovqatlanishni tashkil etish maqsadida sin-
maydigan sifatli idish va patnislar, saqlash javonlari bilan 
jihozlandi. Tushlikdan soʻng idish­tovoqlarni yuvish va 
saqlashni oʻquvchilar mustaqil  amalga oshirish tartibi 
joriy etilgan.

— Mashgʻulotlarni munozara va bahsga boy tarzda 
oʻtkazishga eʼtibor qaratamiz, — deydi boshlangʻich sinf 
muallimasi Yoqutxon Zokirova. — Oʻquvchilarning dars-
dagi ishtiroki, zamonaviy axborot texnologiyalaridan foy-
dalanish koʻnikmasi va malakasini oshirib borish muhim. 
Bu esa  oʻquvchilarni mustaqil fikrlashga oʻrgatish bilan 
birga, dunyoqarashini kengaytirish va izlanishga, ularda 
har bir jarayonga munosabat bildirish koʻnikmasini shakl­
lantirishga xizmat qilmoqda. Yaponiya taʼlim­tarbiyasida 
bolalarga ovozni balandlatib  gapirish mumkin emas. 
Oʻquvchilardan ham shu talab etiladi.

Akademiklar qatoriga qoʻshilganimni eshitgach, 
beixtiyor umrning ortda qolgan yillari, mehnat va 

izlanishlar koʻz oʻngimdan oʻtdi. Kamtarona xizmat-
larim Prezidentimiz tomonidan yuksak eʼtirof etilgani-
dan juda quvondim.

1967­yil Toshkent Farmatsevtika institutini tugatib, 
Fanlar akademiyasining Oʻsimlik moddalari kimyosi 
institutiga ishga yuborildim.  Akademik Sobir Yunusov 

tashkil qilgan va oʻsha davrda ham direktorlik qilib 
turgan bu institutda oddiy laborant, stajyor-tadqiqotchi 

boʻlib ishladim, aspiranturada tahsil oldim. 1972­yili  
“Paxta chigiti malatdegidrogenazasini oʻrganish” mav-

zusida nomzodlik dissertatsiyasini himoya qilib, kimyo 

fanlari nomzodi ilmiy unvoniga sazovor boʻldim. 
1984­yilda esa OʻzRFA Biokimyo institutida “Oospora 
lactis va Rhizopus microsporus zamburugʻlarining li-
pazalari: biokimyoviy jihatlari” mavzusida doktorlik 
dissertatsiyasini himoya qildim hamda biologiya fan-

lari doktori ilmiy unvoniga ega boʻldim. 1999­yilda esa 
professor ilmiy unvoniga tasdiqlandim.

Ilmiy faoliyatim koʻz ilgʻamas tirik organizmlar­
ning potensial imkoniyatlarini ochish va ulardan foy-

dalanish bilan bogʻliq.
Menimcha, biologiyaning eng muhim va sermahsul 

yoʻnalishlaridan biri — tabiatning bir qismi boʻlgan, 
hayotning koʻz ilgʻamas aʼzolarini chuqur oʻrganish 
orqali ularning biotexnologik potensialini ochish ham-

da ulardan inson ehtiyojlarini qondirish yoʻlida foy-

dalanishdan iborat. 

Oʻzingiz oʻylang, mamlakatimizning turli ekologik 
zonalarida yashovchi, koʻzga koʻrinmas (kattaligi mik­
ronlar bilan oʻlchanadigan) tirik organizmlarni ajratib, 
tozalab olish, xilma-xilligi va turli xususiyatlarini 

oʻrganish, bu xususiyatlardan foydalanish maqsadida 
ularni oʻstirish, koʻpaytirish, ular sintez qiladigan bio­
logik faol moddalarni ajratib olish hamda foydali to-

monlarini ochib berish oʻta murakkab ish. Bir misol 
keltiray: Orolning qurigan hududidan yoki  suvidan 

mikroorganizmlar ajratib olish, tuz bosgan qum yoki 

nomakobda qanday mikroblar yashaydi, ular nima bi-

lan oziqlanadi, ularning shoʻrga, issiq va boshqa stress 
sharoitlarga chidamliligini hamda biotexnologik po-

tensialini (imkoniyatlarini) oʻrganishni talab qiladi. 
Bunda oʻta nozik va nafis ishlarni bajarish faqat oʻz 
kasbini yurakdan sevgan, haqiqatan, “nina bilan quduq 

qazuvchilar”ning qoʻlidan keladi, xolos. Tadqiqotlari­
miz natijasida mochevinani parchalaydigan, ureaza fer-

mentini sintez qiluvchi mikroblar borligi aniqlandi. Bu 

mikrobdan biobeton tayyorlash va tibbiyot amali yotida 

foydalanish mumkin ekani koʻrsatib berildi. Bunday 
misollarni koʻplab keltirish mumkin.

SOHA TARAQQIYOTIDA 
YANGI DAVR

Bugun mamlakatimizda ilm-fanga, olimlarga qa-

ratilayotgan eʼtiborni koʻrib, shu soha rivoji yoʻlidagi 
chekinishlar, evrilishlar koʻz oldingizdan bir­bir oʻtadi.

Bir necha yillar davomida  fanga boʻlgan muno-

sabat boʻshashib ketgani hech kimga sir emas. Fan 
va taʼlim bir­biri bilan chambarchas bogʻliq. Taʼlim 
zamon talabida boʻlmasa, maktablarda oʻqitish sifati 
pasayib ketgan boʻlsa, institutlarga oʻqishga kirish 
va unda oʻqish bir ahvolga tushib qolgan holda bun-

day “oliy maʼlumotli” mutaxassislardan nima kutish 
mumkin?!

Xalqaro tajriba Fanlar akademiyasi jabhalarida

YAPONIYA 
TA’LIM TIZIMI  

JORIY QILINMOQDA

Oʻquvchilarning yapon tilida biyron soʻzlashi, plan-
shetdan mohirona foydalanishi, robototexnika sohasida 
olib borayotgan tajribasi eʼtiborga molik. Oʻquvchilar to-
monidan yaratilgan robot yoʻldagi toʻsiqlardan sizni ogoh 
etadi. Sinf burchagi va oʻquvchilarning navbatchilik, dars-
dan keyingi mashgʻulotlar jadvali tashkil etilgan.

— Oʻgʻlim shu maktabning boshlangʻich sinfida taʼlim 
olmoqda, — deydi Nurxon Abdurahmonova. — Bunday 
taʼlim­tarbiya uy va koʻcha­koʻydagi xatti­harakatiga ham 
ijobiy taʼsir koʻrsatmoqda. Fanlarni, ayniqsa, informatika 
va yapon tilini oʻzlashtirishi juda yaxshi. Vaqtini behuda 
oʻtkazmaslikka, aka­ukalariga yordam berishga harakat  
qiladi. 

Maktabda musiqa xonasi tashkil etilib, 12 turda-
gi milliy cholgʻu asboblari bilan jihozlandi. Bu bejiz 
emas. Yaponiya taʼlim tajribasida har bir oʻquvchi oʻz 
xohishiga koʻra, milliy cholgʻularni ijro eta olishi bel-
gilangan. Oʻqituvchilar oʻquv yili davomida har bir 
oʻquvchining ota­onasi bilan uchrashib, farzandining fan-
larni oʻzlashtirishi va xulqi yuzasidan aloqa daftarlari joriy 
etildi.

— Oʻquvchilarda erkin va kreativ fikrlash qobiliyatini 
shakllantirish bosh gʻoyasi boʻlgan Yaponiya taʼlim tizimi 
yuqori bilim berish bilan birga, tozalikka rioya qilish va 
sogʻlom turmush tarzini bolalikdan oʻrgatish, yoshlik-
dan kasbiy taʼlimga yoʻnaltirish, mehnat koʻnikmasini 
rivojlantirish kabi jihatlari bilan ajralib turadi, — deydi 
Fargʻona viloyat maktabgacha va maktab taʼlimi boshqar­
masi boʻlim boshligʻi Ozoda Rahmonova. — Tanlab 
olingan barcha maktablarda kunlik mashgʻulotlar odob 
darslari bilan boshlanadi. Taʼlim maskanlarining moddiy­
texnik bazasi hamda sanitar-gigiyenik holatini yaxshilash 
choralari koʻrildi. Tokio shahridagi “Imai” elementar 
maktabining boshlangʻich taʼlim oʻqituvchisi Goto Mi-
kako hamda  robototexnika va aniq fanlar boʻyicha ya-
poniyalik professor Koganezava Koichi Fargʻona viloyati 
hokimining taʼlim boʻyicha maslahatchisi sifatida faoliyat 
olib bormoqda. Yaponiya metodikasining ayrim usulla-
rini joriy etish  “Fargʻona tajribasi” boʻyicha haftaning 
dushanba, chorshanba va  juma kunlari informatika fani 
oʻqituvchilariga robototexnika  va  toʻgaraklar tashkil 
etish toʻgʻrisida, haftaning seshanba va payshanba kunlari 
boshlangʻich sinflarda matematika darsini tashkil etish 
boʻyicha oʻqituvchilarga ZOOM dasturi orqali amaliy 
mashgʻulotlar olib borish tizimi yoʻlga qoʻyildi.

Maktablarda oʻqituvchilar uchun ham yetarli sharoit 
yaratilgan. Oʻqituvchilar xonasi kunlik tajriba va fikr al-
mashish, darsga kirishdan oldin reja hamda darsdan soʻng 
yakunlar boʻyicha doimiy ochiq muhokamalar oʻtkazish 
maydonchasiga aylantirildi. Har bir oʻqituvchining alo-
hida ishlash joyi boʻlishi taʼminlandi. Maktablar hududi 
va  yoʻlaklarida koʻplab qoʻl yuvish vositalari oʻrnatildi. 
Oʻquvchi va oʻqituvchilar uchun milliylikka xos boʻlgan 
kiyinish tartiblari joriy qilindi. 

Bu yoʻnalishdagi tajribani ommalashtirishga qa-
ratilgan oʻquv­amaliy seminarlar oʻtkazib kelinmoq­
da. Boshlangʻich  sinflarda ochiq darslar, toʻgarak 
mashgʻulotlari tashkil etish ishlariga alohida eʼtibor beri-
lyapti. Oʻqituvchilar ijodiy ishlashi uchun metodik xona, 
uslubiy qoʻllanmalar, texnik jihozlar, oʻquv xonalariga 
elektron doska, magnit doska, televizor, kamera va radiou-
zellar oʻrnatildi. 

Sirasini aytganda, taʼlimni tarbiyadan, tarbiyani 
taʼlimdan ajratib boʻlmaydi. Fargʻona viloyati  umumtaʼlim 
maktablarida olib borilayotgan  bunday tajriba oʻquvchilar 
bilim va koʻnikmasini oshirish, ularning dunyoqarashini 
kengaytirishga xizmat qilmoqda.

Rasuljon KAMOLOV,
“Yangi Oʻzbekiston” muxbiri

Xalqimizda “Olim boʻlsang, olam seniki” naqli bejiz 
aytilmagan. Bu yoʻldagi mehnat va izlanishlar 
qanchalik ragʻbatga munosib ekanini oʻz 
hayotimda koʻrdim, his qildim. Oʻzbekiston Fanlar 
akademiyasining akademikligiga saylanishim 
hayotimdagi eng yorqin, unutilmas voqeliklardan 
biri boʻldi. Albatta, bu yuksak mukofotning oʻz 
talablari bor. Ularni birin-ketin qoʻyish, orasida 
ustuvorlikni belgilash oson ish emas, chunki 
talablar bir-biri bilan uzviy bogʻliq koʻrsatkichlardir. 
Qolaversa, akademik oʻz sohasida maktab yaratgan, 
xalqaro miqyosdagi hamkasblari tomonidan eʼtirof etilgan 
boʻlishi kerak.

Qahramon DAVRONOV, 
Oʻzbekiston  Fanlar akademiyasi 
Mikrobiologiya instituti direktori, akademik

Shukrki, soʻnggi 6­7­yilda taʼlimga, ilmga boʻlgan 
munosabat tubdan oʻzgardi. Mamlakatimizda ilm­
fan sohasini rivojlantirish davlat siyosati darajasiga 

koʻtarildi. Ana shu qisqa vaqt ichida maʼrifat, taʼlim, 
ilm­fan sohalarini rivojlantirish uchun koʻplab qonun-

lar, farmonlar, qaror va farmoyishlardan iborat huquqiy 

hujjatlar qabul qilindi.

Ilm­fanni yuksaltirishda, uning yangiliklari, kashfi-

yotlarini amaliyotda qoʻllashda, yangi texnologiyalarni 

yaratishda oliy oʻquv yurtlarining oʻziga xos oʻrni bor. 
Shuning uchun mamlakatimizda taʼlimning bu soha-

sida ham koʻplab islohotlar amalga oshirilmoqda. Shu 
bilan birga, respublikamizda har yili chet el oliy oʻquv 
yurtlaridan 5­6 tasi oʻz filiallari, fakultetlarini ochmoq­
da. Bu esa yoshlarimizning Vatanda turib, xorijiy oliy 

oʻquv yurtlarida taʼlim olishiga imkon yaratmoqda.
“Fan sohalari reytingi”da 2 ta oliygoh 4 ta fan sohasi 

boʻyicha “TOP­500”, “Osiyo universitetlari reytingi — 
2024” roʻyxatida 14 ta oliygoh “TOP­1000”, “Barqa-

rorlik — 2024” reytingida 3 ta oliygoh “TOP­1000” 
universitetlar roʻyxatidan joy egalladi.

“Scopus” va “Web of Science” bazalar jurnallarida 
maqolalar soni 3574 ta, “Xirsh” indeksi besh va un-

dan yuqori boʻlgan professor­oʻqituvchilar soni 417 
nafarga oshirildi. Oliy taʼlim muassasalari ilmiy salo-

hiyati 41 foizga yetdi. Bunda ilmiy-tadqiqot faoliyati 

bilan shugʻullanuvchilar soni 2023­yilda 6265 nafarni 
tashkil qilib, 26,4 foiz oʻsishga erishildi.

Oliy oʻquv yurtlari faoliyati bilan bogʻliq 
oʻzgarishlar, yangilanishlar, islohotlar davom etadi. 
Ularga kelgusida bosqichma-bosqich akademik va 

moliyaviy mustaqillik berish moʻljallangan. Bu esa 
har bir oliy oʻquv yurtidan ilmiy potensialni kuchay-

tirishni, ilmiy ixtirolar, kashfiyotlarni hayotga tatbiq 
qilishni, shu orqali moliyaviy ahvolini yaxshilashni 

talab etadi. Oliygohlarda amaliy natija bermaydigan 

yoki kimgadir unvon uchun xizmat qiladigan noilmiy 

izlanishlarga chek qoʻyiladi. Shu bilan birga, joriy 
yilda mamlakatimizdagi oliy taʼlim muassasalaridan 5 
tasi tanlov asosida olinib, xorijdagi nufuzli oliy taʼlim 
dargohlari bilan hamkorlikda transformatsiya ishlari 

amalga oshiriladi. Yaʼni xorijiy oliy taʼlim dargohlari­
ning eng yaxshi ilmiy tajribalari tanlangan oliy oʻquv 
yurtlari faoliyatiga toʻla tatbiq qilinadi, ularning ijti-
moiy hayoti, ilmiy faoliyati yangilanadi.

Ilm-fanni hayotga tatbiq etish, uni jamiyat taraq-

qiyotiga xizmat qildirish, yangi texnologiyalarni yara-

tishda asosiy rol oʻynaydigan va yetakchilik qiladigan 
muassasalardan biri Oʻzbekiston Fanlar akademiyasi 
hisoblanadi. Sir emas, bundan 6­7­yil ilgari Fanlar 
akademiyasining faoliyati sustlashib, uning tarmoqlari 

boʻlgan ilmiy­tadqiqot institutlaridagi ilmiy ishlanma-

lar ishlab chiqarishga kam tatbiq qilinadigan boʻlib 
qolgandi. Soʻnggi yillar ichida mamlakatimizda bu 
sohaga ham alohida eʼtibor qaratildi. Tizimni rivoj­
lantirish maqsadida Fanlar akademiyasi va uning 

ilmiy-tadqiqot institutlari faoliyatini yaxshilashga oid 

koʻplab farmon va qarorlar chiqarildi. Akademiya tizi-
mini takomillashtirish ishlari davom etmoqda. Uning 

tarkibidagi qator ilmiy-tadqiqot institutlari va markaz-

larning faoliyati qayta tiklandi. Akademiya tarkibi 

saylovlar asosida yangi aʼzolar bilan toʻldirildi. Ilmiy 
ishlanmalar, yangiliklar, kashfiyotlarni amaliyotga tat-
biq qilish maqsadida olimlar bilan korxonalar oʻrtasida 
tizimli hamkorlik qilish ishlari davom etmoqda. Mam-

lakatimizda ilmiy ishlanmalarning amaliyotga tatbiq 

etilishini qoʻllab­quvvatlash maqsadida xorijiy val­
yutada grantlar ajratilgani ham alohida eʼtirofga loyiq.

2017­yildan keyin Fanlar akademiyasi tarkibiy tu­
zilishida ham baʼzi oʻzgarishlar amalga oshirildi. Ilgari 
akademiya tarkibida Qoraqalpogʻiston Respublikasi 
filiali va Xorazm Maʼmun akademiyasi faoliyat yuri-
tardi. Endilikda filial Fanlar akademiyasining boʻlimiga 
aylantirildi. Shu bilan birga, Navoiy viloyatida aka-

demiyaning yangi boʻlimi tashkil etildi.  Oʻzbekiston 
Fanlar akademiyasi ilm­fan sohasida yangi kashfiyot-
lar, texnologiyalar, modullar yaratuvchi muassasaga 

aylanmoqda.

Bugungi kunda mamlakatimizda ilm­fan, taʼlim 

sohasida amalga oshirilgan va oshirilayotgan ulkan 

islohotlar yurt kelajagiga, istiqboliga nihoyatda katta 

eʼtibor bilan qaralayotganini koʻrsatadi. Lekin dun-

yoda yangilanishlar, oʻzgarishlar yuz berayotgan ekan, 
ilm­fan sohasiga eʼtiborni yanada kuchaytirish hayotiy 
zarurat hisoblanadi.

QAYSI ILMIY YANGILIKLAR 
ILM-FAN RIVOJIGA 

HISSA BOʻLIB QOʻSHILDI?

Zamonaviy dunyo juda jadallik bilan taraqqiy etib 

borayotir. Deyarli har kuni taʼlimning turli sohalarida 
ilmiy yangiliklar eʼlon qilib turiladi, insoniyatning 
hayoti va xoʻjalik sohalari uchun yangi texnologiyalar 
yaratilmoqda. Global axborotlashtirish va raqamlashti-

rish ishlari jadallik bilan amalga oshirilmoqda. Nima 

sababdan aynan biologiya bugungi kun taraqqiyotida 

muhim rol oʻynaydi? Bugungi kunda eng yetakchi fan 
qanday masalalar yechimini topish ustida faoliyat olib 

bormoqda?

Inson hayoti biologik qonuniyatlar asosida kechadi. 

Organizmni, shaxsni, salomatlikni saqlash, qulay muhit 

yaratish, organizmning zaxiralaridan foydalanish, 

umrni uzaytirish, hayotiy taʼminot muammolari ning 
yechimini topish, tabiiy sharoitlarning oʻzgarib, zaxi-
ralarning pasayib borishi, sayyoramiz tabiatini saqlab 

qolish, tabiiy resurslardan, biotexnologiyalardan foy-

dalanish, kosmosni oʻzlashtirish va boshqa koʻplab 
muammolar biologiya fani bergan bilim va uning rivoj-

lanishi, shuningdek,  eng yangi yutuqlari asosida oʻz 
yechimini topadi.

Zamonaviy biologiya — koʻplab yoʻnalishlarni oʻz 
ichiga olgan kompleks fan. Bu yoʻnalishlar bir­biridan 
tadqiqot obyektlari bilan farq qiladi va bugungi kunda 

oʻzaro aloqador, bir­birini toʻldirib turadigan mustaqil 
fan sifatida shakllangan. Ulardan baʼzilari, masalan, 
botanika, zoologiya, anatomiya, tibbiyot qadim-qa-

dimdan maʼlum. Sitologiya, mikrobiologiya, genetika, 
biokimyo, biofizika, bionika kabilar esa esa ilmiy­
texnik taraqqiyot asosida yaqinda shakllangan. Yana 

bir yoʻnalishlari endi shakllanib, oʻzlarining tadqiqot 
metodlari va birlamchi qonuniyatlarini oʻrganish bi-
lan shugʻullanadi. Xususan, sintetik biologiya, nano-

biologiya, bionika, nutrigenomika va nutrigenetika, 

memetika, neyroekonomika, sonatsitologiya, kvant 

biologiyasi, neyroparazitologiya va boshqalar soha 

taraqqiyotining rivojiga xizmat qiladi. 

Shu bilan birga, muammolar ham yoʻq emas. 
Oziq-ovqat xavfsizligi, ekologik muammolar, glo-

bal harorat koʻtarilishi va suv tanqisligi  yechimini 
topishda mikroorganizmlar faoliyatiga murojaat qili-

nadi. Bugungi kungacha oʻrganib kelinadigan mikrob­
lar soni tabiatda uchrashi mumkin boʻlganlarining 
1 foizini tashkil qiladi, xolos. Qolgan 99 foizi hozir-

cha oʻrganilmagan. Bunga sabab ularni oʻstirish, 
koʻpaytirish mumkin boʻlmaganida. Shuning uchun 
ham ular “oʻstirilmaydigan mikroorganizmlar” deb 
ataladi. Tabiatda bunday mikroorganizmlar DNK 

(dezok siribonuklein kislotasi) koʻrinishida boʻlib, po-

limer zanjirli reaksiyalar yordamida ularni koʻpaytirish 
va undan keyin nukleotid ketma­ketligini oʻqish orqali 
nimalarga qodir ekanini aniqlash mumkin. Dunyoda 

bu soha rivojlanishiga xizmat qila oladigan uskunalar 

yetarli boʻlsa­da, ularning ishlash tezligini va aniqligini 
oshirish boʻyicha tadqiqotlar davom ettirilmoqda.

Xulosa oʻrnida yana ilm­fanga eʼtibor va ragʻbat 
haqida toʻxtalsak, nooʻrin boʻlmas. Zotan, akademik-

lik menga faxr bilan birga, katta masʼuliyat ham yuk-

ladi. Akademik deb tan olingan olim, eng avvalo, oʻz 
yoʻnalishining rivojlanishiga katta hissa qoʻshgan, 
oʻz maktabini yaratgan, shu fanning kelajagini, uning 
uzogʻini koʻra biladigan, rivojlanish istiqbollarini bel-
gilab beradigan boʻlishi kerak. Shu fanning bir qismi 
boʻlgan mikrobiologiya fanini mamlakatimiz iqtisodi­
yoti oshishiga xizmat qildira oladigan, bu sohada 

yangi-yangi texnologiyalar yaratish imkoniyatiga ega 

boʻlgan olimlarimiz  ana shunday yuksak ishonchga 
munosib boʻlishga harakat qilaveradi.

ILM ORQALI E’TIBOR QOZONISH, 
E’ZOZ TOPISH — BUYUK SHARAF

YANGI O‘ZBEKISTON

Fargʻona viloyatidagi 19 ta umumtaʼlim maktabining boshlangʻich sinflarida sinov 
tariqasida Yaponiya taʼlim tizimi tatbiq etildi. Mutaxassislar eʼtirofiga koʻra, yangi 
taʼlim-tarbiya tizimi oʻquvchilarning  fanlarni tez va oson oʻzlashtirishi, oʻzaro 
doʻstona munosabatda boʻlishiga xizmat qilmoqda.



Tarjima — adabiy sanʼat turi, tarjima ilm ham. Shu maʼnoda, tarjimon 

— Har bir xalqning maʼnaviyati, madani-
yati va ilm-fani tarjimasiz taraqqiy etmaydi, 
— deydi Vafo FAYZULLOH.  — Oʻtmishdan 
bunga koʻplab misollar keltirish mumkin. 
Jahon ilm­fani, maʼnaviyatiga ulugʻ hissa 
qoʻshgan allomalarimiz yetishib chiqishida 
tengsiz iqtidor, ilmga chanqoqlikdan tashqari 
ulardagi yana ikki jihat muhim omil boʻlgan. 
Biri bu —  oʻsha zamonda yetakchi boʻlgan 
xorijiy tillarni, xususan, arab tilini puxta 
egallagani boʻlsa, ikkinchisi —  ulargacha 
arab tiliga oʻgirilgan ilm­fan taraqqiyotida 
muhim rol oʻynagan tadqiqotlarni sinchiklab 
oʻrganganlari. Bu tajriba hozir ham ibrat na-
munasi boʻla oladi. 

Tarixda chuqur iz qoldirgan davlat arbob-
larimiz, atoqli adiblarimiz badiiy tarjimaga 
ham eʼtiborli boʻlgan va bu jabhada qilingan 
ishlar hisobsiz.Ayni paytda davlatimiz qara-
tayotgan eʼtiborga muqoyasa sifatida Xiva 
xoni Muhammad Rahimxon II —  Feruzning 
maxsus farmoni tufayli yaratilgan sharoit sa-
bab ulugʻ shoir va tarixchi Muhammad Rizo 
Erniyozbek oʻgʻli Ogahiy bir qancha asarlarni 
fors tilidan oʻzbek tiliga mohirona oʻgirganini 
aytish joiz. Ular orasida bundan ming yil oldin 
yaratilgan Kaykovusning “Qobusnoma” badi-
iy-didaktik durdona asarini xalqimiz kamida 
150­yildan buyon sevib oʻqiydi. Bu kabi 
badiiy­maʼrifiy durdona asarlar xalqimizning 
maʼnaviyatini boyitish barobarida, navbati bi-
lan yetishib chiqqan qalam ahlining ham yan-
gi ruh, yangicha shakl va maʼniga ega asarlar 
bitishiga xizmat qilgan. 

Har bir xalq mustaqil bir davlat sifatida 
jahon sahnasida boshqalar bilan teng, oliy 
bir maqomda turar ekan, oʻzining azaliy va 
yangi qiyofasini toʻla namoyon etishi uchun 
maʼnaviy taraqqiyot yoʻlini belgilab oladi. 
Bu esa tarjimasiz boʻlmaydi. Shu paytgacha 
bizda davlat miqyosida badiiy tarjimachilikni 
rivojlantirish borasida qanday ishlar qilindi? 
Holbuki, badiiy tarjima ham davlat, millat 
mustaqil boʻlganidagina chinakamiga ravnaq 
topadi. Boshqalardan kam boʻlmasdan, 
oʻzining maʼnaviy boyliklarini jahon afkor 
ommasiga eksport qilish, jahonning eng ulugʻ 
insoniy qadriyatlarini, ruhiyatning rangin 
iqlimlarini oʻzbek qalbiga olib kelish uchun 
zarur ehtiyoj bu —  badiiy tarjima!

 Ammo bizda siz soʻragan tarjima mak-
tablari ishlamay qoʻydi. Yozuvchilar uyush-
masidagi Adabiyotni targʻib qilish markazi 
tarqab ketdi. Avvalgidek nashriyotlarda yangi 
tarjima asarlarini koʻradigan muharrirlar qay-
da deysiz. Tarjimonlarga toʻlanadigan qalam 
haqi haqida gapirmasa ham boʻladi. Xayri-
yatki, “Jahon adabiyoti” jurnali tashkil etilib, 
hozirgacha 300 dan ortiq soni chop etildi. “Ja-
hon adabiyoti” jurnali tashkil boʻlgan pallalar 
uning bosh muharriri, Oʻzbekiston Qahra-
moni Ozod Sharafiddinov mahoratli tarjimon-

Ogahiy izdoshlari

Keyingi paytlarda 
tarjimachiligimiz oʻz 
holiga tashlab qoʻyilgani, 
ustozlarning mahorat 
maktablari toʻxtab qolgani 
haqida koʻp gapirilyapti 
va bu gaplarda jon borligi 
bugungi aksariyat tarjima 
namunalarida yaqqol 
namoyon boʻlmoqda. Taniqli 
shoir va mohir tarjimon Vafo 
FAYZULLOH bilan shu 
xususda suhbatlashdik. 

larni ishga solib, besh­oʻnta jahon adabiyoti 
durdona namunalarini tarjima qildirgan, pi-
choqqa ilinar asarlar tarjimasiga kirishmoqchi 
boʻlgan yoshlarni qoʻllab­quvvatlagan edi. 
Ammo jahon adabiyotining mumtoz, yangi 
qiziqish uygʻotayotgan asarlari shunchalar 
koʻpki, bir jurnal imkoniyatidan kelib chiqib 
beriladigan asarlar ummondan bir tomchiga 
oʻxshaydi. Demak, millatimizning dunyo 
adabiyotiga boʻlgan tashnaligini bu bilan 
qondirib boʻlmaydi. Endi jahon xalqlari, 
hech boʻlmaganda, jahon tillarini biladigan 
oʻquvchilarning oʻzbek adabiyoti namunala-
rini mutolaa qilishi imkoniyati deyarli yoʻq 
darajada. Bu ishni rejali asosda tashkil qilish 

esa qariyb oʻz holiga tashlab qoʻyilgan. Kim-
dir bunga eʼtiroz bildirib, faloncha asarimiz 
ingliz tiliga, falonchasi arab va hokazo tillarga 
tarjima boʻlyapti­ku, deyishi mumkin. Bu 
onda-sonda qilinayotgan tarjimalar aksariyat 
hollarda tarjimon yoki muallifning tashab-
busi bilan boʻlyapti. Bu bilan katta bir millat 
sifatida kutilgan natijaga erisha olmaymiz. 
Va jahon xalqlarining oʻzbek adabiyoti, qola­
versa, oʻzbek millati haqidagi tasavvuri kem-
tik boʻlib qolaveradi. 

—  Bu boradagi ishlarni yaxshilash, 
toʻgʻrirogʻi, yangi bosqichga olib chi-
qish uchun nimalar qilishimiz kerak, deb 
oʻylaysiz? 

—  Avvalo, Oʻzbekiston Yozuvchilar uyush­
masi qoshida maxsus, mustaqil, badiiy tar-
jimachilik ishlari yoʻlga qoʻyilsa, maqsadga 
muvofiq boʻlardi. Bu borada alohida boʻlimlar 
tashkil etilmogʻi zarur. Ularda tarjimon va mu-
taxassislar hamkorligida, avvalo, barcha janr-

larda yaratilgan oʻzbek adabiyotining mumtoz 
va zamonaviy namunalaridan eng yaxshilarini 
jahon tillariga va jahon tillaridan oʻzbek tiliga 
oʻgirish boʻyicha tarjimonlarga bu yurtma be­
rilsa, qanday yaxshi. Shunda oʻzbek oʻquvchisi 
oʻzi istagan xorijiy badiiyatdan, xorijlik kitob­
xon esa adabiyotimizning istalgan namunasi-
dan bahramand boʻla oladi.

 Nega jahon tillariga tarjima qilishga arziy-
digan asarlarimiz boʻlgani holda, bu faoliyat 
onda-sonda amalga oshyapti? Bizda ommaviy 
bir surʼatda xorijlik tarjimonlarni jalb etadi-
gan, ular bilan ishlaydigan tashkilot-muassa-
saning oʻzi yoʻq. Birinchi navbatda, xorijlik 
tarjimonlar iqtisodiy ragʻbatlantirilmas ekan, 
bu ish olgʻa siljimaydi. Masalaning bu tomoni 
yechilgach, bir asar ustida tarjimonning mual-
lif yoki mutaxassis bilan oʻzaro ijodiy ham-
korlikda ishlashiga ham sharoit yaratib berish 
muhim. Xorijlik tarjimonlarni yurtimizga tak-
lif qilish kerak yoki muallif, oʻtmishda yara-
tilgan asar bilimdoni va xorij tilidan xabardor 
kishini xorijga yuborish, tarjimon va mutaxas-
sislar baqamti oʻtirib, tarjima asari ustida ish-
lashi, ter toʻkishi kerak boʻladi. Shundagina 
bu borada davomiy muvaffaqiyatga erishish 
mumkin. 

— Aytaylik, bir asar tarjima qilindi. Uni 
baholashda standart mezon yoʻq-ku, tarji-
mon mehnatini har kim oʻz qarichi bilan 
oʻlchaydi. Kimgadir qoyilmaqom tuyul-
gan tarjima asari kimgadir oʻta saviya-
sizdek koʻrinadi. Sizningcha, aslida, tarji-
machilikda qaysi jihatlar birlamchi boʻlishi 
kerak? 

—  Avvalo, tarjimon asar tanlay bilishi 
kerak, deb oʻylayman. Xoʻp, jahonning qaysi 
bir xalqiga mansub muallif asari Yevropa 
yoki Amerikada mashhur, uning muxlislari 
koʻp boʻlishi mumkin. Ammo mutarjim asar 
oʻzbek oʻquvchisiga nima bera oladi, unga 
zavq­shavq ulashishi qatorida xulqi, maʼnaviy 
olamini bezay oladimi, degan savollarga ham 

eʼtibor qilishi zarur. Jahon adabiyotida ad-
abiy kashfiyoti jihatdan yangilik hisoblangan 
baʼzi asarlarda nojoiz tasvirlar ham uchraydi. 
Asarning adabiy uslublarini oʻrganish mum-
kindir, ammo bu asar ommaviy nusxada nashr 
qilinib, yosh avlodga tutqazilsa, maʼnaviy 
zarar keltirishi turgan gap. Bu tomonini 
noshirlar jiddiy mulohaza qilmasa boʻlmaydi.

 Toʻgʻri, har bir tarjima asarini oʻquvchi oʻz 
dunyoqarashi, mutolaa tajribasi, adabiy asar 
soʻz sanʼati ekanidan qay darajada xabardor-
ligiga qarab baholaydi. Biroq tarjimachilikda 
tarjimon uchun birlamchi qoidalar mavjud. 
Tarjima — adabiy sanʼat turi, tarjima ilm 
ham. Shu maʼnoda, tarjimon soʻz sanʼatkori 
sifatida oʻzga tilni mukammal bilgani holda, 
oʻz tilini yaxshi bilmasa, asar juda gʻarib, nur-
siz boʻladi. Avvalo, oʻz ona tilini aʼlo darajada 
bilish tarjimaning muvaffaqiyatli chiqishiga 
oʻzgacha hissa qoʻshadi. Til nuqtayi nazari-
dan yangi bir asar paydo boʻlayotgan ekan, 
aslidan andaza olinib, yangi imorat tiklanadi. 
Lekin nozik bir nuqtalarida boshqa xalq ad-

abiyotidan oʻgirilgani bilinganda, sizning 
hayotingizdan boshqaniki farqli boʻlganidek, 

baʼzi atama va tushunchalarda bu sezilishi 
ham kerak. Misol uchun, bir asarni ingliz ti-
lidan tarjima qilmoqchi boʻldingiz. Asarni 
ochib, tushunmagan soʻzlaringizni lugʻat yor-
damida tarjima qilib ketaverish bilan ish bit-
maydi. Avvalo, Angliyaning oʻsha zamondagi 
tarixidan, madaniyatidan, inglizlarning oʻziga 
xos tomonlaridan xabardor boʻlish tarjimonga 
qoʻl keladi. Har bir xalq, har bir davrga xos 
ramziy fikr va maʼnolarni tushunmasdan qi­
lingan tarjima qosh qoʻyaman deb koʻz chiqa-
rishning aynan oʻzi...

—  Tarjima sohasidagi koʻp yillik tajri-
bangizdan kelib chiqib, sohada uchrayotgan 
asosiy muammolar haqida toʻxtalsangiz. 

—  Men talabalik davridanoq oʻzbek ada­
biyoti qatorida jahon adabiyotining tilga 
tushgan, ammo bizda tarjima boʻlmagan na-
munalarini rus tili orqali hijjalab boʻlsa­da, 
oʻqishga harakat qilar edim. Shu qatorda 
bu adiblarning hayoti menga qiziq koʻrinar, 
bunga oid biografik asarlar mutolaasi ham 
badiiy asardan kam boʻlmagan darajada 
zavq ulashgan, tasavvurimni kengaytirgan. 
Shular tarjimachilikka qoʻl urishimga sabab 
boʻlgan. Oʻtgan asrning 90­yillari oʻrtalarida 
sheʼr mashqi bilan birga, fransuz shoirlari Sh. 
Bodler, P. Verlen, A. Rembo ijodidan, keyin-
roq Nobel mukofoti sovrindori I.Brodskiyning 
bir turkum sheʼrlarini oʻgirdim. Bular adabiy 
nashrlarda eʼlon qilindi. Bu shoirlar ijo-
didan tarjimalar bizda qariyb yoʻq, ammo 
oʻquvchilarimiz orasida ular ijodiga qiziqish 
kuchli edi. Asr adogʻida endi dramatik va nas-
riy asarlar tarjimasi meni oʻziga ohanrabodek 
torta boshladi. 2000-yilda Belgiya shoiri 
M.Meterlinkning “Soʻqirlar” pyesasi, nemis 
adibi F.Kafkaning “Otamga xat” avtobiografik 
asari mening tarjimamda “Jahon adabiyoti” 
jurnalida bosildi. 

Shundan keyin modernizm adabiyoti-
ning asoschilaridan biri Frans Kafkaning 
“Jarayon” romanini rus tili orqali tarjima 
qilishga kirishdim. Shundagina men badiiy 
tarjima bilan shugʻullanish asliyatda asar 
bitishdan ham qiyin ish ekanini chuqur ang-
lab yetdim. Nasriy tarjimada til bilishdan 
tashqari, adiblik, badiiy tafakkur salohiyati 
boʻlmasa, durdona bir asarni hech qachon 
boshqa tilga oʻgirib boʻlmaydi. Qayta­qayta 
ishlovlarim natijasidagina bu asar “Jahon 
adabiyoti”da bosildi, muvaffaqiyatli tarjima 
sifatida eʼtirof etildi. 11­sinf adabiyot fani 
majmuasiga asardan parcha kiritildi. Kitob 
boʻlishi esa yana uch yilga kechikdi. Baʼzi 
nashriyotlar qalam haqi berishni xayollariga 
ham keltirmasdi. Axir bu asarni tarjima qilish 
va sayqallash uchun besh yil umrimni sarfla-
gan edim. Oʻzimning mablagʻim evaziga 
asarni nashr ettirdim va “Jarayon”ni koʻtarib, 
yurtimiz viloyatlarini kezib chiqdim. Baʼzan 

kitoblar izsiz yoʻqoldi, baʼzan hamkasb 
doʻstlarning yordami bilan tarqaldi, sotildi. 

Asardan yigʻilgan qalam haqiga Moskvadagi 
Oliy adabiyot kursida oʻqiyotganimda yarim 
yillik kontrakt toʻlovini toʻlashga muvaffaq 
boʻldim. Shundan keyin nashriyotlarning 
oʻzi ruxsatimsiz “Jarayon”ni bosa boshladi. 
Keyinroq oʻzlaricha tayyorlab, oʻn ming 
nusxada sotuvga chiqarmoqchi boʻlgan “ZI-
YO­NASHR” nashriyoti meni taniydigan bir 
xodimi orqali shartnomaga qoʻl qoʻyib ke-

tishimni soʻradi. Ijodiy ish bilan band boʻlib, 
hech qayerda ishlamayotgandim, pulga muh-
toj edim. Nashriyotning direktor oʻrinbosari 
dastlab qalam haqining bir qismini, qolganini 
ikki oy ichida toʻlab berishni vaʼda qilgach, 
noiloj shartnomaga qoʻl qoʻydim. Holbuki, 
bu meʼyordagi qalam haqidan uch barobar 
arzon edi. Lekin mana bir yarim yildan or-
tiq vaqt oʻtyaptiki, bir tiyin toʻlangani yoʻq. 
Intellektual mulk agentligining mualliflik 
huquqlarini himoya qilish boʻlimiga mu-
rojaat qilsam, “Shartnoma tuzilgan ekan, 
biz tadbirkorning ishiga aralasholmaymiz”, 
deyishdi. Axir bu tadbirkorlik emas, firibgar-
lik, muttahamlik-ku! Boshqa nashriyot esa 
“Jarayon”ni butunlay oʻzining mulki qilib 
olibdi. Asarni 1000 nusxada deya, har yili 
oʻsha sana bilan uch yildan buyon istagancha 
nashr qilib yotibdi. Bosmaxona oʻziniki... 
Tarjimon ijtimoiy himoyalanmasa, tarji-
machilik qanday rivojlanadi?

 Biroq ijod ijodkor uchun hayot, de-
gani! Bundan ham muhimi, bu ish xalq 
maʼnaviyatiga hissa qoʻshishning sharafli 
bir yoʻli. Badiiy tarjimadan keyin yuksak bir 
milliy­jahoniy adabiyot koʻz ochadi, degan 
ustozlarning hikmati bor. Men shu hikmatga 
eʼtiqod qilaman. Va bir kuni zamonaviy oʻzbek 
adabiyoti jahon adabiyotining choʻqqisiga 
chiqadi, oʻzbekning qalbi, oʻzbekning tafak-
kuri dunyoning adabiy tamadduniga yana 
oʻzining ulugʻ hissasini qoʻshadi. Shuning 
natijasi oʻlaroq, dunyoning 30 dan ortiq zabar-
dast shoirlari sheʼriy turkumlarini, G.Markes, 
R.Akutagava, X.Borxes, K.Xamsun, 
P.Neruda, Ch.Aytmatovning ayrim nasriy 
asarlarini tilimizga oʻgirdim. Darvoqe, oʻtgan 

yili Frans Kafkaning “Qalʼa” romani mening 
tarjimam bilan kitob boʻlib chiqishiga erish-
dim. 

—  Yosh, mahoratli tarjimonlar yoʻq 
emas, faqat ularni izlab topish, tarbi-
yalash zarur. Davlatimiz rahbarining tarji-
machilik va tarjimashunoslikni rivojlanti-
rish borasida bildirgan fikrlari, yaratilajak 
imtiyozlar istiqbolini qanday tasavvur qil-
yapsiz?

 — Avval savolingizning ikkinchi qismiga 
javob bersam. Oʻtgan yil 22­dekabr kuni Res­
publika Maʼnaviyat va maʼrifat kengashi ning 
kengaytirilgan yigʻilishida Prezidentimiz 
ajoyib nutq soʻzladi. Shu nutqni jon qulogʻim 
bilan ikki marta tingladim. Nutq koʻnglimdagi 
armonlarim ushalishiga umid uygʻotdi. Dav-
latimiz rahbari adabiyotni maʼnaviyatning 
zamini, deb atadi. Har bir narsaning zamini 
boʻlsagina, ildiz otadi, oʻsadi, gurkiraydi. 
Prezidentimiz bir sheʼrni, bitta asarni as-
toydil yozish oson emasligi, ayniqsa, badiiy 
asarni tarjima qilish juda qiyinligini alohida 
taʼkidladi. Elning, el boshida turganlarning 
eʼtiborini shunga qaratdi.

Menimcha, 33 yil davomida birinchi mar-
ta tarjima, badiiy tarjima sohasi alohida til-
ga olindi, uni yaxshilash, sifati va miqdorini 
oshirish kerakligi taʼkidlandi. Maʼnaviy 
tadbirlarga, kitob va matbuot  nashrlariga 
sarf etilayotgan mablagʻlar ochiq­oydin 
 aytildi. Bir yilda 45 milliard soʻm­a? Bu 
aytishga oson. Maʼnaviyat, adabiyot, sanʼat 
xodimlari yanada olgʻa bosishi davr talabi 
ekan, bundan ham koʻp mablagʻlar sarflani-
shi taʼkidlandi. 

Yigʻilishda badiiy tarjima sohasida ulugʻ 
shoir, tarixchi, mohir tarjimon boʻlgan Mu-
hammad Rizo Ogahiy nomidagi xalqaro mu-
kofot taʼsis etish taklifining oʻrtaga tashlan-
gani fidoyi tarjimonlar uchun ulugʻ ragʻbat, 
imkoniyat va sharaf emasmi?! Yuqorida 
taklif qilganimdek, bu sohaning bilimdoni 
boʻlgan adib, mutaxassis, noshir va ijodkor-
larni  uyushtirib, ularning fikr va takliflariga 
koʻra ulugʻ rejalar belgilansa, shu paytgacha 
qi lingan ishlarga solishtirib boʻlmas darajada 
ulugʻ ishlarni amalga oshirish mumkin, deb 
oʻylayman. Zero, oʻzbek xalqining badiiy tar-
jima borasidagi salohiyati, matonati ham juda 
yuqori. Demak, bu boradagi muammolarning 
ildiziga teran qarash va ularni yechish imkoni 
borligi shubhasiz. 

 Rost aytasiz, bugun badiiy tarjima bilan 
shugʻullanayotgan iqtidorli yoshlar talay-
gina. Ishning iqtisodiy tomoni taʼminlansa, 
bu saf yana ham gavjumlashadi. Jahonning 
istalgan yirik tillarini biladigan yoshlar yur-
timizda qan chadan-qancha. Ularni topish, 
tarjima maktablarida oʻqitish va chiniqtirish, 
har biriga oʻquvchilar mutolaa qilishni orziqib 
kutayot gan asarlarni ona tilimizga oʻgirish 
uchun tutqazish kerak. Ularni muntazam il-
homlantirib, ijodiy barkamollikka boshlash 
ustozlik vazifamizdir. 

— Bugun kimlarning tarjima maktabla-
rini yaratish zarur, deb oʻylaysiz? 

— Bizda yuzlab badiiy tarjima maktablari 
bor. Bir-ikki atoqli tarjimonlarimizning maho-
rat maktablarini ommalashtirish bilan ish bit-
maydi. Zero, har biri oʻziga xos tajriba, fido­
yilik, salohiyat qirralariga ega. Bular qadrlab 
oʻrganilishi va yosh tarjimonlarga oʻrgatilishi 
kerak. Shunda tarjimachiligimiz yangi 
anʼanalar bilan yuksak samaralar beradi. 

“Yangi Oʻzbekiston” muxbiri
Munojat MOʻMINOVA suhbatlashdi.

BADIIY TARJIMACHILIK 

ASLIYATDA ASAR 

BITISHDAN-DA MUSHKUL

HAR BIR XALQ, 
HAR BIR DAVRGA 
XOS RAMZIY FIKR 
VA MAʼNOLARNI 
TUSHUNMASDAN 

QILINGAN TARJIMA 
QOSH QOʻYAMAN DEB 
KOʻZ CHIQARISHNING 

AYNAN OʻZI...

